
Kata Pengantar

Tahun 2010 adalah tahun kesepuluh bagi 40-Hari Puasa dan Doa yang 
merupakan acara utama NECF. Pada tahun 2011 dengan tema “Jadilah Agen 
Perubahan” kami mendorong gereja-gereja di Malaysia supaya ‘bermisi.’ 

Maksudnya, kita semua dipanggil untuk menjadi “mubaligh” di mana pun kita berada 
dan untuk melaksanakan tanggungjawab yang sepadan. Ini juga bererti semua generasi 
boleh terlibat dalam Amanat Agung.

Di dalam kitab Daniel, Raja Nebukadnezar mencari orang muda yang berpotensi 
menjadi pemimpin untuk “berkhidmat di istana Raja”, di kalangan orang Yahudi 
yang dibawa ke Babel. Dia telah memutuskan untuk memperkaya kerajaannya dengan 
menggunakan kebolehan orang mahir daripada kaum minoriti. Pegawai tingginya, 
Aspenas, telah diberi tugas untuk memilih orang seperti itu dan melatih mereka menjadi 
pemimpin.

Orang muda yang berpotensi menjadi pemimpin tersebut adalah orang awam. Mereka 
telah ditawan dan dipindahkan ke kota Babel yang asing dan harus mempelajari budaya 
baru. Mereka berkhidmat semasa sejarah Israel suram. Mereka dalam kategori yang 
sama dengan Abraham seorang pemilik ternakan, Yusuf seorang pegawai kerajaan, Yosua 
seorang pegawai tentera, Rut seorang suri rumah, dan Daud “seorang yang menyenangkan 
hati Allah” yang bertugas sebagai gembala, pahlawan dan akhirnya seorang raja. Bahkan 
orang seperti Nehemia sebagai seorang juru minuman dan Ester seorang permaisuri raja 
Persia, mereka berkhidmat dengan setia di bawah kepimpinan orang asing.

Kita juga, sebagai orang Kristian, tergolong dalam minoriti tetapi dipanggil oleh 
Tuhan untuk menggunakan kebolehan yang diberi-Nya kepada kita. Itulah maksud 
tema 40-Hari Puasa & Doa tahun ini. Sebagai generasi pilihan Tuhan, kita telah 
dipanggil untuk memberikan impak dalam berbagai-bagai lingkungan pengaruh kita. 
Sebagai orang awam, kita harus menggunakan iman kita dan menegakkan nilai-nilai 
warisan Kristian. Kerana kita mewarisi iman yang menang atas kesusahan – iman yang 
mengalahkan apa saja yang menentangnya.

Saya berdoa agar buku ini memberikan dorongan kepada anda, dan untuk mengingati 
kata-kata Paulus dalam Kolose 3:23 “Lakukanlah semua tugas dengan sepenuh hati, 
seolah-olah kamu melakukannya untuk Tuhan dan bukan untuk manusia.” (Alkitab 
Berita Baik)

Nikmatilah masa yang penuh Berkat ketika bersekutu dan beribadah kepada 
TUHAN.

Samuel Ang
Setiausaha Agung NECF 

Dua tahun yang lalu merupakan masa yang paling mencabar bagi NECF 
Malaysia. Dengan moto “Mengubah Bangsa melalui Gereja Tempatan”, kita 
mendorong Gereja untuk “Mengasihi Jiran kita” sebagai penyataan komitmen 

dan ketekunan kita untuk mengubah masyarakat kita pada 2009. Kemudian, pada 
2010, kita menyeru kepada Gereja untuk “Menyatupadukan Generasi” sebagai lambang 
kesatuan dan perpaduan demi negara kita yang tercinta. Pada tahun ini, kita berseru 
supaya bukan hanya berdoa dengan tekun tetapi benar-benar memikul tanggungjawab 
dan mula mengusahakan kebajikan untuk negara. Dengan itu, tema kita adalah “Jadilah 
Agen Perubahan”.

Semasa kami menanti akan Tuhan, kami percaya tema tahun ini adalah tepat pada 
masanya. Negara berada di persimpangan jalan. Ada beberapa keputusan penting yang 
harus diambil, dan setiap belokan dan jalan yang diambil akan menentukan arah dan 
masa depan bangsa ini. Sebagai orang Kristian yang berada di dunia tetapi bukan milik 
dunia ini, kita diberi tanggungjawab untuk menjadi saksi seperti nabi dan bagaikan 
cahaya bagi jalan di setiap kejiranan, tempat kerja, komuniti dan masyarakat yang 
lebih luas. Orang Kristian perlu bangkit untuk mengisytiharkan dan melaksanakan 
peranan ini dengan sungguh-sungguh tanpa memberi sebarang alasan. Para pemimpin 
perlu memberikan dorongan, latihan dan cabaran kepada jemaah untuk menjadi agen 
perubahan yang sebenar di berbagai-bagai tempat dan lingkungan pengaruh yang diberi 
oleh Tuhan kepada kita masing-masing.

Ada banyak perkara yang perlu dibuat dalam pelbagai lingkungan pengaruh di 
masyarakat yang lebih besar. Kadar rasuah di negara ini sudah pada tahap yang sangat 
bahaya. Kita juga mendengar tentang pembuangan bayi, kehamilan remaja dan serangan 
ganas orang muda. Inilah tanda-tanda ‘krisis moral’.  Program Transformasi Kerajaan 
dan salah satu bahagiannya, iaitu Program Transformasi Ekonomi kelihatan ada 
harapan. Namun, meskipun ia berpotensi, keraguan masih ada tentang kebolehannya 
untuk benar-benar memberikan pertumbuhan ekonomi! Cabarannya adalah bagi semua 
rakyat negara ini untuk mengetepikan perbezaan dan bekerjasama, berusaha dan maju 
bersama. Dalam arena politik, terdapat banyak pendapat tentang siapa yang lebih layak 
untuk menerajui kepimpinan negara. Meskipun banyak pendapat yang dikemukakan, 
peringatannya tegas; rakyat menginginkan dan mengimpikan kebaikan bersama dalam 
negara! Keinginan ini kedengarannya mustahil dan mungkin juga menjadi impian yang 
hancur berkecai! Tetapi hasrat bersama inilah yang Alkitab ingin supaya menjadi bahan 
doa dan sasaran orang Kristian; kerana jika kita mendoakan kemakmuran kota, kita juga 
mendapat kemakmuran (Yeremia 29.7).

MendoaKan KeMaKMuran negara!

Itulah sebabnya ada keperluan bertindak dengan segera. Masyarakat Kristian sebagai 
umat Allah yang berseru pada nama Tuhan harus merendahkan diri dan berdoa serta 
mencari wajah Tuhan dan meninggalkan perbuatan dosa, maka Tuhan akan mendengar 
dari syurga serta mengampunkan dosa mereka dan memulihkan tanah mereka (2 
Tawarikh 7:14). Oleh sebab itu, kita harus percaya bahawa doa dan usaha kita tidak sia-
sia walaupun bebannya berat.

Oleh sebab itu, pada musim 40-hari puasa dan doa ini, marilah kita mencari Tuhan 
dengan sungguh-sungguh dan mohon berkat-Nya atas negara kita. Marilah percaya 
kepada Tuhan bahawa semasa kita mencari wajah-Nya, Tuhan akan mendengar dari 
syurga, dan doa kita akan menghasilkan transformasi bagi negara kita pada hari-hari dan 
bulan-bulan akan datang. Marilah juga, kita berdoa dan percaya kepada Tuhan bahawa 
‘raksasa tidur’ di Gereja akan benar-benar bangun, dan menghasilkan wain baru dalam 
setiap lingkungan pengaruh, dengan itu menjadi penentu penting yang menghasilkan 
buah dan impak kekal untuk masa depan dan destini negara yang agung ini!

Semoga Tuhan mengurniakan kita sukacita dan ketenangan untuk berdoa dan 
berpuasa. Tuhan memberkati Gereja dan Malaysia!

Eugene Yapp
Setiausaha Eksekutif, Penyelidikan
NECF

OgOS 7 – SePTeMber 15 

Ahad Isnin Selasa Rabu Khamis Jumaat Sabtu

7 8 9 10 11 12 13

14 15 16 17 18 19 20

21 22 23 24 25 26 27

28 29 30 31 1 2 3

4 5 6 7 8 9 10

11 12 13 14 15

Pastor ada kelemahan dan boleh jatuh. Tidak kira anda dari mana, pasti 
anda telah mendengar tentang sekurang-kurangnya seorang pemimpin atau pastor 
Kristian terkenal yang disingkirkan daripada kepimpinan kerana skandal, sehingga 

ribuan orang pengikut terkejut dan kecewa. Keadaan yang lebih sering berlaku, meskipun 
kurang mendadak, adalah pastor yang berhenti daripada pelayanan kerana hilang visi 
atau tidak sanggup meneruskan pelayanan.

Di dalam dunia kita yang semakin mementingkan diri, gereja sering menjadi satu 
lagi tempat di mana kita memerlukan orang lain untuk memenuhi keperluan kita. Kita 
terlalu sibuk dengan meminta pastor mendoakan kita dan memenuhi keperluan kita 
sehingga tidak terfikir bahawa mereka pun manusia yang ada kelemahan. Pastor juga 
memerlukan doa dan sokongan kita. Sebaliknya, kita menuntut daripada mereka – dan 
keluarga mereka – harapan kita yang mustahil dicapai, iaitu kepimpinan dan kerohanian 
yang sempurna. 

Salah satu kesukaran yang paling besar dihadapi oleh pastor adalah membawa jemaah 
untuk menangkap visi dan arah pelayanan yang pastor percaya diberikan oleh Tuhan 
kepada gereja. Biasanya kita mudah menyokong sasaran dan matlamat kerja korporat 
kita, tetapi kita selalu ada alasan dan persoalan terhadap arah tuju gereja.

Masalah yang lebih besar dan sering berlaku adalah mendapatkan sukarelawan 
– setiap orang menganggap orang lain akan terlibat, sehingga hanya beberapa orang 
sukarelawan (sering kali pemuda-pemudi) yang harus memikul semua tanggungjawab. 
Keadaan ini menyebabkan pastor lebih penat! Di dalam 1 Tesalonika 5:25, Paulus 
meminta jemaah untuk mendoakan dirinya, Silas dan Timotius. Di dalam Yohanes 17:15-
19, Yesus mendoakan para pengikut-Nya. Jika Yesus mendoakan para pengikut-Nya dan 
Paulus mohon didoakan, apa lagi pastor kita – mereka memerlukan sokongan doa dan 
doa syafaat kita. Tiada orang lain yang lebih layak untuk mendoakan pastor anda, selain 
anda sendiri – anda lebih tahu apa yang sedang dilalui oleh pastor anda. Oleh sebab itu, 
kami mendorong anda untuk mengingati pastor dan pemimpin anda dalam doa selama 
40-Hari Puasa dan Doa, dan mendorong anda untuk bertanya kepada mereka sama ada 
mereka ada permohonan doa khusus. Mereka akan diberkati apabila mengetahui anda 
mempedulikan mereka!

Anna Tan
Anggota gereja Full Gospel Tabernacle 

40-Hari Perisai doa  
Pastor & PeMiMPin

Puasa Penuh: Tidak makan selama 24 jam. Minum sahaja.
Puasa Yahudi: Tidak makan dan minum dari subuh sampai senja.
Puasa Makan: Tidak makan satu kali sehari. Misalnya, makan sarapan, 
makan tengah hari, makan petang.
Puasa Separuh: Tidak makan makanan keras dalam sehari. Minum air 
sahaja.
Puasa Daniel: Tidak makan daging dan makanan kegemaran yang lain. 
Makan sayuran segar, buah dan jus dalam kadar sedikit.

1.
2.
3.

4.

5.

Panduan BerPuasa
a. PiliH Puasa anda

Pilih tarikh hari puasa anda

B. tandaKan Kalendar anda

e.  MeMBeri

Jemput orang lain untuk berpuasa bersama-sama anda pada beberapa hari 
tertentu. Anda diberi semangat untuk berpuasa jika bersama dengan orang lain, 
dan anda juga boleh memberi dorongan kepada mereka untuk berpuasa. Anda 
boleh melibatkan anggota keluarga, anggota kelompok sel, anggota gereja, jiran 
Kristian atau rakan sekerja Kristian.

Asingkan masa untuk bersekutu dengan Tuhan pada setiap hari dalam doa 
dan juga puasa.
Sembahlah Tuhan dalam roh dan dengan lagu-lagu.
Bacalah panduan doa dan renungkan firman Tuhan.
Berdoalah sesuai dengan pimpinan Roh.

1.

2.
3.
4.

Asingkan wang makan yang tidak dipakai. Gunakan sampul yang disediakan 
dan kirimkan dengan cek berpalang ke‚ NECF Malaysia.‘ Semua wang yang 
dikumpul akan diberi kepada Tabung Kebajikan NECF untuk kerja-kerja 
kebajikan dan orang yang kekurangan. Jangan kirim wang tunai melalui pos. 
Puasa yang disertai dengan pemberian akan menyenangkan hati Tuhan (Yesaya 
58.6-9). 

C. JeMPut orang lain

d. Berdoa

Fikirkan hal ini: bagaimana sekiranya Gereja dikeluarkan secara mukjizat 
dari Malaysia dalam sekelip mata? Adakah ia dirasakan sebagai suatu kehilangan 
atau adakah semuanya  akan berjalan seperti biasa tanpa kita? Adakah kita 

membawa transformasi yang membawa perubahan besar kepada negara ini? Adakah 
kita mampu mempengaruhi masyarakat dan polisi kerajaan? Dapatkah kita memimpin 
pendapat awam? Soalan-soalan ini dan imbasan semula untuk menjawabnya secara jujur 
akan menolong kita untuk menilai pengaruh Gereja dalam negara kita.

Di dalam Lukas 4.18-19, Yesus menerangkan secara terperinci misi-Nya di dunia ketika 
Dia berkata: “Roh Tuhan ada pada-Ku. Dia telah melantik Aku supaya mengkhabarkan 
Berita Baik kepada orang miskin. Dia mengutus Aku supaya mengumumkan pembebasan 
kepada orang tawanan, kesembuhan bagi orang buta; dan kemerdekaan bagi orang yang 
tertindas, serta mengisytiharkan masanya Tuhan menyelamatkan umat-Nya.” (Alkitab 
Berita Baik)

Apakah maksud Berita Baik? Adakah ini sekadar memberikan respons kepada Tuhan 
supaya kita tidak masuk neraka? Adakah Berita Baik hanya bertujuan menyelamatkan 
kita dari neraka dan memenuhi keperluan peribadi kita? Ia jauh lebih dalam daripada itu. 
Sebahagian besar daripada Berita Baik adalah mengambil apa yang diberi dan dilakukan 
oleh Tuhan untuk kita dan mengizinkan semua itu meresapi masyarakat kita. Kita mesti 
berhenti melihat ke dalam dan apa yang dilakukannya untuk kita, dan mula melihat 
pada tuntutannya daripada kita. Kita mesti mula melihat tentang bagaimana kita menjadi 
berkat untuk negara kita dan mempengaruhi masyarakat kita.

Sudah terlalu lama kita memandang Gereja sebagai sebuah bangunan atau pertemuan 
yang kita hadiri. Adakah ini tujuan Yesus bagi kumpulan ini ketika Dia memanggil 
Gereja-Nya? Kita semua seharusnya sedar bahawa Gereja bukan tempat yang kita tujui, 
melainkan Gereja itu BERGERAK! Kita mesti merobohkan tembok pemisah dan mula 
mempengaruhi masyarakat dalam bidang-bidang penting seperti Seni & Hiburan, Bisnes, 
Pendidikan, Keluarga, Kerajaan, Media dan Agama. Gereja di Malaysia tidak seharusnya 
bersikap pasif dan berfikiran mudah mengalah, melainkan ingat pada Daniel, Nehemia 
dan orang lain yang menggunakan pengaruh mereka untuk menjadi contoh yang baik 
dalam masyarakat mereka. Kita mesti menjadi pemimpin dan pemangkin perubahan 
dalam masyarakat kita.

Di sekeliling kita, budaya bukan sahaja memberi pengaruh tetapi juga dipengaruhi. 
Sama ada ia dipengaruhi oleh kemerosotan masyarakat Babilonia atau oleh Kerajaan 
Tuhan – tiada keadaan yang di tengah-tengah dua pengaruh ini. Gereja mesti bangkit 
dan hal ini tidak akan berlaku jika kita hanya mengadakan lebih banyak pertemuan, 
kebaktian dan acara. Kita mesti keluar ke tengah-tengah kebudayaan kita, sambil 
melibatkannya dan  mengubahnya.

Reverend Elisha Satvinder
New Covenant Community

gereJa

�

Beberapa orang dilantik-Nya menjadi . . .  pemelihara jemaah. Hal 
itu dilakukan-Nya supaya umat Allah dapat melakukan pelayanan 
yang sepatutnya dilakukan oleh pengikut Kristus, sehingga tubuh 
Kristus dikuatkan.  (Efesus 4:11-12 Alkitab Berita Baik/ABB)

Pastor-penatua adalah pemberian Tuhan kepada Gereja. 
Mereka merupakan salah satu daripada lima pelayanan 
untuk melengkapkan orang percaya. Sebagai pemimpin dan 
mentor, mereka menetapkan kadar kemajuan Gereja. Gereja 
tidak dapat bertumbuh lebih daripada tahap Pastor-penatua. 
Jika Gereja hendak bertumbuh, maka Pastor-penatua 
mesti bertumbuh. Kerumitan dan tuntutan dunia hari ini 
juga menuntut Pastor-penatua untuk bertumbuh. Mereka 
harus mempunyai visi yang jelas, kepimpinan yang mahir, 
komunikasi yang baik, perancangan yang hebat, pengetahuan 
luas, kemahiran dalam perhubungan dan disertai latihan 
teologi, kesalihan serta semangat; semua ini sangat penting 
dan perlu pada masa sekarang untuk penggembalaan yang 
berkesan. Peranan dan harapan daripada penggembalaan/
kepimpinan sangat besar pada hari ini. Dorongan, sokongan 
doa dan kemurahan hati kita akan sangat membantu semua 
Pastor-penatua dalam pelayanan.

Hari  1 :  7  OgOs 

Pastor & Pemimpin

 Pelancaran Perisai Doa Pastor & Pemimpin

Kerana kamu hidup bersatu dengan Kristus, kamu dikuatkan. Kerana 
Kristus mengasihi kamu, kamu dihiburkan. Kamu dipimpin oleh Roh 
Allah, dan kamu saling mengasihi serta saling berbelas kasihan. Aku 
berharap saudara semua dapat benar-benar menyenangkan hatiku 
dengan hidup seia sekata, saling mengasihi dengan kasih yang sama 
dan mempunyai fikiran serta tujuan yang sama. Janganlah lakukan 
sesuatu bagi kepentingan diri sendiri, atau kerana hendak menyo-
mbongkan diri. Sebaliknya dengan rendah hati, anggaplah orang 
lain lebih baik daripada diri sendiri. Utamakan kepentingan orang 

lain, jangan hanya kepentingan diri sendiri. (Filipi 2:1-4  ABB)

Kerjasama dua gereja besar di Lembah Klang pada musim 
Krismas tahun yang lalu menjadi contoh bagi tahap 
perpaduan yang baru di kalangan gereja. Inilah pekerjaan 
Tuhan yang membebaskan pekerjaan baru Roh-Nya yang 
dapat membawa kesembuhan dan pemulihan di gereja-
gereja dan negara kita. Perpaduan memberikan kekuatan. 
Yoel 2 menggambarkan tentera Tuhan yang bersatu dan 
bergerak. Mereka tidak berpecah-belah dan tidak tolak-
menolak. Tuhan itulah yang menjadi ketua di hadapan 
tentera-Nya yang bersatu. Hanya gereja yang bersatu dapat 
memberikan impak kepada negara kita.

Hari  2 :  8  OgOs

Perpaduan

Kehidupan peribadi pemimpin: Perlindungan daripada Tuhan

gereJa gereJa

Bahan Doa:
Tuhan memberi mereka anugerah dan kemampuan ilahi untuk bertumbuh dan menan-
gani tuntutan dalam pelayanan yang semakin meningkat
Keperluan keluarga mereka dipenuhi supaya mereka dapat mengabdi dengan sepenuh 
hati kepada pelayanan Firman, doa dan anggota jemaah tanpa gangguan
Anggota jemaah mengangkat perisai doa untuk para Pastor-penatua dan pemimpin mereka
Membangkitkan generasi pelapis pastor untuk memenuhi keperluan pastor akan datang.

Sabah & Sarawak:
Pastor memberikan keutamaan untuk memuridkan anggota jemaah mereka
Pastor menitikberatkan pendidikan akademik di kalangan generasi muda
Pastor-penatua di pedalaman mendorong dan memulakan pembangunan tanah persend-
irian dan tanah gereja untuk manfaat kewangan bagi pelayanan dan masyarakat
Program pelatihan kepimpinan yang lebih sering bagi pastor-penatua dan pemimpin gereja.

•

•

•
•

•
•
•

•

Bahan Doa:
Tembok-tembok pemisah diruntuhkan—persengketaan, kepahitan dan iri hati diganti 
dengan pengertian, kerendahan hati dan kasih
Kesembuhan dan pemulihan persekutuan di kalangan para pemimpin rohani dan 
gereja-gereja
Kerjasama yang lebih dekat di kalangan para pastor-penatua, gereja-gereja dan de-
nominasi gereja.

•

•

•

Tetapi Paulus dan Barnabas menentang keras ajaran mereka itu. 
Akhirnya Paulus dan Barnabas dipilih supaya pergi ke Yerusalem 
dengan beberapa orang lain dari Antiokhia untuk membincangkan 
masalah itu dengan rasul-rasul dan para pemimpin jemaah di situ. 
(Kisah Rasul 15:2  ABB)

Sejak kejadian bom-api pada Januari 2010, tiga komponen 
utama Persekutuan Kristian Malaysia (CFM); iaitu Gereja 
Katolik (RC), Majlis Gereja-Gereja Malaysia (CCM) dan 
Persaudaraan Kristian Evangelikal Malaysia (NECF), 
menjadi lebih dekat dalam kerjasama dan persetujuan. 
Walaupun mereka berhadapan dengan banyak isu yang 
mencabar, mereka berjaya untuk bersuara bagi pihak Gereja 
kerana mereka bersatu. Semoga mereka terus bersatu dan 
teguh kerana Kebenaran, walaupun terdapat pelbagai jenis 
bantahan dan tentangan. Semoga mereka bangkit sebagai 
suara nabi kepada kerajaan dan negara kita.

Hari  3 :  9  OgOs

Pemimpin Organisasi
Jika Allah yang kami sembah itu sanggup menyelamatkan kami 
dari relau yang bernyala-nyala dan daripada kuasa tuanku, Dia 
akan menyelamatkan kami. Tetapi seandainya Dia tidak melaku-
kannya juga, hendaklah tuanku maklum bahawa kami tidak akan 
menyembah dewa tuanku mahupun sujud menyembah patung 

emas yang tuanku dirikan itu.” (Daniel 3:17-18 ABB)

Sementara Islam diakui sebagai agama Persekutuan, 
namun Perlembagaan Persekutuan memperuntukkan 
kebebasan beragama. Bagaimanapun, kebebasan ini 
mulai disekat. Sejak pengharaman Alkitab dan larangan 
menggunakan perkataan ‘Allah’ sehingga pembakaran 
gereja-gereja dan penyingkiran patung-patung agama dan 
salib dari sekolah-sekolah misi, kebebasan agama Kristian 
sangat terancam. Pada masa ini, Alkitab sangat kurang 
di Malaysia Timur. Ramai orang tidak dapat memiliki 
firman Tuhan kerana pengharaman tersebut. Walaupun 
ada pihak-pihak yang cuba membangkitkan kemarahan 
dan menakut-nakutkan Gereja, orang Kristian di Malaysia 
telah menunjukkan pengawalan perasaan dan ketenangan 
yang amat mengagumkan. Inilah yang menyelamatkan 
keadaan sehingga tidak menjadi lebih buruk lagi.

Hari  4 :  10  OgOs 

Kebebasan Agama

Kehidupan Peribadi Pemimpin: Kewangan Cukup

gereJa gereJa

Bahan Doa:
Kepercayaan, persefahaman dan kesatuan yang lebih erat di kalangan RC, CCM dan NECF 
dalam CFM

Visi dan keinginan yang kuat untuk Gereja dan Negara ditransformasi

Keberanian, hikmat dan kearifan daripada Tuhan untuk bersuara demi Tuhan dan bagi 
pihak gereja di Malaysia

Sokongan daripada Pemerintah dan Kerajaan 

Sabah & Sarawak:
Majlis Gereja-Gereja Sabah dan Persatuan Gereja-Gereja Sarawak memainkan peranan 
yang lebih besar untuk memperhatikan kebebasan agama serta kebajikan Gereja-Gereja 
Malaysia Timur.
Program pelatihan kepimpinan yang lebih sering bagi pastor-penatua dan pemimpin gereja.

•

•

•

•

•

•

Bahan Doa:
Semua larangan dan gangguan agama berhenti
Pengharaman agama seperti pada Alkitab dan larangan menggunakan 'Allah' diha-
puskan
Orang Asli diberi hak untuk membina bangunan gereja mereka sendiri
Orang Kristian tetap kuat dan tekun berdoa di tengah-tengah gangguan

Sabah & Sarawak:
Kebebasan agama seperti yang dinyatakan dalam perjanjian 20 perkara Sabah dan 
18 perkara Sarawak dihormati dan ditunaikan
Undang-undang murtad dan pusat-pusat pemulihan tidak dikuatkuasa
Pencetakan dan pengimportan Alkitab serta bahan-bahan Kristian yang lain dalam 
Bahasa Malaysia dibenarkan 

•
•

•
•

•

•
•Kehidupan peribadi pemimpin: Kesihatan yang baik

Yesus menghampiri mereka lalu berkata, “Aku telah diberikan 
segala kuasa di syurga dan di bumi. Pergilah kepada semua bangsa 
di seluruh dunia dan jadikanlah mereka pengikut-Ku. Baptislah 
mereka dengan menyebut nama Bapa, Anak, dan Roh Allah. Ajar-
lah mereka mentaati segala yang sudah Aku perintahkan. Ingatlah, 
Aku akan sentiasa menyertai kamu sehingga akhir zaman.”   
(Matius 28:18-20 ABB)

Yesus memerintah kita supaya pergi menjadikan semua 
orang pengikut Kristus. Inilah matlamat utama kita dan 
ia harus dilakukan di luar bangunan gereja. Tuhan telah 
menempatkan umat-Nya di beberapa lingkungan pengaruh 
supaya mereka menjadi saksi hidup dan agen perubahan 
untuk mentransformasi dan menyelamatkan negara. 
Sebagai umat Tuhan, kita mesti melihat masyarakat, 
sekolah dan tempat kerja sebagai tempat pelayanan. Tuhan 
telah menempatkan kita di sana supaya memberikan 
penggembalaan dan membawa orang yang sesat kepada-
Nya. Kita perlu memimpin dan melibatkan orang dalam 
lingkungan pengaruh kita dalam doa, perbuatan baik dan 
penyebaran Berita Baik.

Hari  5 :  11  OgOs 

Bermisi

Kehidupan peribadi pemimpin: Kehidupan doa yang kuat

gereJa

Bahan Doa:
Gereja bangun dan bangkit di pelbagai lingkungan pengaruh

Orang percaya berkumpul untuk doa dan mengimpak serta menjangkau lingkungan 
pengaruh mereka masing-masing

Agar pelbagai lingkungan itu diimpak dan ditransformasi untuk Tuhan.

Sabah & Sarawak:
Gereja-gereja terlibat dalam pembangunan masyarakat dan ekonomi.
Gereja-gereja mempromosi dan mengekalkan keharmonian kaum dan agama

•

•

•

•
•

Kerajaan mempunyai tiga badan atau cawangan bebas. Yang pertama dipanggil 
Eksekutif. Pada peringkat persekutuan, cawangan Eksekutif terdiri daripada 
Perdana Menteri dan kabinetnya, dan pada peringkat negeri terdiri daripada 

Ketua Menteri dan kabinetnya. Cawangan yang kedua adalah badan perundangan yang 
terdiri daripada Parlimen pada peringkat Persekutuan dan pada peringkat negeri, Dewan 
Undangan Negeri. Cawangan kerajaan ini menggubal undang-undang negara tetapi 
undang-undang itu mesti sesuai dengan perlembagaan. Cawangan yang ketiga adalah 
badan kehakiman, yang mentafsirkan serta menerapkan perlembagaan dan undang-
undang negara.

Perlembagaan adalah dasar dan tolok ukur bagi semua undang-undang dan tindakan 
kerajaan. Kerajaan, pentadbiran awam, Perdana Menteri, Kabinetnya, ahli-ahli Parlimen 
dan hakim-hakim mesti berjanji untuk mengekalkan, melindungi dan membela 
Perlembagaan sambil menegakkan undang-undang dalam pemerintahan. Dengan 
itu, kerajaan dan semua pegawainya tertakluk dan di bawah kuasa perlembagaan dan 
undang-undang. 

Pada hari ini terdapat banyak kenyataan negatif terhadap kerajaan tentang apa yang 
harus atau tidak patut dibuat. Banyak kenyataan telah dikeluarkan tentang polisi dan 
amalan kerajaan yang kelihatannya tidak mempromosikan kebaikan untuk semua, 
kecuali kepada masyarakat tertentu sahaja. Pada masa-masa seperti ini, kita mudah putus 
asa dan kecewa.

Gereja harus terlibat secara aktif dalam kehidupan kebangsaan untuk menjadi cahaya 
dan “agen perubahan” dalam lingkungan kerajaan. Tanggungjawab orang Kristian adalah 
menyokong kerajaan dalam pelaksanaan fungsinya yang wajar sebagai hamba dan/atau 
pelayan Tuhan untuk pemerintahan yang baik atas negara. Orang Kristian harus aktif 
mengejar kedamaian dan kemakmuran negara kita. Untuk melakukan hal ini, seorang 
Kristian harus melibatkan diri dan membantu dalam proses serta struktur pemerintahan 
demokrasi dan demokrasi yang berpartisipasi untuk kebaikan semua rakyat dalam 
negara. Sebagai pengundi, pembayar cukai, pengguna dan seseorang yang menjalankan 
kerjaya, seorang Kristian mempunyai peranan yang bermakna dalam hal-ehwal negara. 
Dan dalam pelaksanaan peranan ini, orang Kristian perlu memberikan respons terhadap 
isu-isu yang timbul daripada peristiwa, polisi dan undang-undang yang dihasilkan oleh 
proses politik dan pemerintahan.

 
YB Hannah Yeoh & Eugene Yapp 

KeraJaan

KeraJaan

Hari  6 :  12  OgOs Hari  7 :  13  OgOs

KeraJaan

Oleh itu, pilihlah tujuh orang di kalangan saudara yang dikuasai 
oleh Roh Allah dan juga bijaksana. Lalu kami akan menugaskan 
mereka mengurus hal itu. (Kisah Rasul 6:3  ABB)

Malaysia mengamalkan Demokrasi Berparlimen 
dengan raja berperlembagaan, dan Yang Dipertuan 
Agung menjadi Ketua Tertinggi negara. Pengundian 
bagi parlimen diadakan sekali dalam lima tahun untuk 
memilih kerajaan. Sebagai kerajaan yang dipilih, 
mereka sendiri tidak mempunyai kuasa mutlak. Mereka 
dipilih oleh rakyat untuk rakyat dan dengan itu mereka 
bertanggungjawab kepada pengundi mereka. Rakyat 
mempunyai hak untuk menuntut tanggungjawab daripada 
kerajaan yang dipilih terhadap pengurusan negara. Rakyat 
tidak wajib mengekalkan kerajaan jika kerajaan itu gagal 
dalam tanggungjawabnya.

Demokrasi Berparlimen

Kehidupan Peribadi Pemimpin: Mendalami Firman

Bahan Doa:
Orang Malaysia bebas daripada sikap tidak peduli, acuh tak acuh dan kesetiaan mem-
babi buta, dan untuk mengundi dengan bijak

Pengundian yang adil dan bersih dan tidak memperalatkan pengundi hantu dan pen-
gundi pos

Lebih ramai orang Malaysia mendaftar sebagai pengundi dan orang Malaysia yang 
tinggal di negara lain dapat mengundi

Lebih ramai sukarelawan dilatih sebagai pemerhati pilihan raya dan wakil pengira 
undi.

Sabah & Sarawak:
Masyarakat Kristian dapat menjelaskan dan menerapkan Firman Tuhan berhubung 
dengan sistem demokrasi berparlimen
Masyarakat tidak menjual undi mereka untuk keuntungan sementara.

•

•

•

•

•

•

Pertama sekali aku menggesa supaya doa permohonan dan ucapan 
syukur disampaikan kepada Allah untuk semua orang, untuk raja-
raja dan semua penguasa. Berdoalah kepada Allah supaya kita 
boleh hidup dengan aman dan tenteram. Kita harus menghormati 
Allah, dan berlaku sopan terhadap orang lain. Hal ini baik dan
menyenangkan hati Allah, Penyelamat kita. (1 Timotius  2:1-3 ABB)

Perdana Menteri kita pada masa ini ialah Dato’ Seri Najib 
Razak. Dia dipilih sebagai Perdana Menteri ke-6 Malaysia 
pada 3 April 2009 selepas pilihan raya pada 8 Mac 2009. 
Perdana Menteri dibantu oleh Kabinet yang merupakan 
bahagian eksekutif kerajaan Malaysia. Tugas Perdana 
Menteri dan Kabinetnya adalah mentadbir kerajaan dan 
negara. Cara mereka memimpin akan menentukan maju 
mundurnya negara. Sebagai manusia, mereka juga ada 
kemungkinan gagal dan jatuh dalam pencubaan. Sebagai 
orang Kristian, kita bertanggungjawab untuk menyokong 
mereka dalam doa agar mereka menjalankan tugas dengan 
bijak dan hormat, dan tidak membawa kegagalan semasa 
penggal perkhidmatan mereka.

Perdana Menteri & Menteri-Menteri Kabinet

Kehidupan Peribadi Pemimpin: Kehidupan emosi yang sihat

Bahan Doa:
Mereka menjalankan tugas dengan bijak, tekun dan jujur
Mereka dibungkus oleh sikap takut akan Tuhan dan kerendahan hati
Mereka mengelakkan serta menentang semua jalan yang salah dan jahat
Mereka menegakkan kebenaran, keadilan, kejujuran dan kesamaan.

Sabah & Sarawak:
Kerajaan Negeri dibersihkan daripada semua ahli politik dan amalan yang tidak 
berakhlak
Kerajaan Negeri mengutamakan keperluan rakyat daripada kepentingan politik.

•
•
•
•

•

•

KeraJaan

Hari  8 :  14  OgOs Hari  9 :  15  OgOs 

KeraJaan

Engkau menumbuhkan rumput untuk lembu, dan tanaman untuk 
kegunaan orang, supaya manusia dapat bercucuk tanam, dan 
menghasilkan wain untuk menghiburkan hati, minyak zaitun untuk 
menyerikan muka, dan makanan untuk memberikan tenaga.  
(Mazmur 104:14-15 ABB)

Tuhan memiliki bumi dan segala isinya. Dia telah 
menciptakannya. Bumi diberi kepada manusia untuk 
dijaga dan suatu hari kelak mereka mesti memberikan 
laporan tentang  pengurusan bumi dan sumbernya. 
Sebagai satu negara, kita diberkati oleh sumber semula 
jadi yang banyak seperti kayu balak, bahan galian dan 
penduduk. Akhirnya, negara dan para pemimpin kita akan 
dihakimi berkaitan dengan pengurusan bahan sumber 
untuk manfaat semua rakyat, tidak kira apa latar belakang 
kepercayaan, suku, sosial atau ekonomi. Kerajaan mesti 
menggunakan kekayaan negara untuk menjamin keadilan, 
keamanan dan kestabilan. Kekayaannya mesti digunakan 
untuk golongan yang kurang bernasib baik, misalnya, 
untuk membela anak yatim, balu dan orang asing yang 
tinggal di tengah-tengah kita. Kekayaan negara mesti 
digunakan khususnya untuk menolong orang miskin.

Kerajaan: Kekayaan Negara

Kehidupan peribadi pemimpin: Masa untuk rekreasi

Bahan Doa:
Kebertanggungjawapan yang lebih besar tentang cara kekayaan negara digunakan
Kerajaan mengurus dan menggandakan kekayaan negara dengan bijak
Sumber semula jadi dipelihara dan digunakan dengan berhati-hati
Kekayaan negara dikongsi dengan semua dan orang yang berkekurangan

Sabah & Sarawak:
Kekayaan negeri dipulihkan dan diurus dengan bijak
Pembasmian hutan dan pembinaan empangan dikaji semula dan dihadkan jumlahnya
Pengiktirafan dan pengembalian tanah yang dimiliki oleh penduduk asal

•
•
•
•

•
•
•

Hakim yang curang menerima rasuah dengan diam-diam dan tidak 

menjalankan keadilan. (Amsal 17:23 ABB)

Politik wang adalah sejenis rasuah yang sering dikaitkan 
dengan golongan politik. Tujuannya adalah mendapatkan 
undi secara tidak adil kerana memujuk pengundi dengan 
hadiah – sama ada wang atau bukan. Amalan politik wang 
merupakan budaya rasuah yang lebih luas dan berakar 
berumbi dalam pelbagai bahagian masyarakat kita. Orang 
biasa tidak segan-segan terlibat dalam perbuatan rasuah 
apabila mereka nampak orang yang berkuasa dalam politik 
mengamalkan politik wang. Kita patut berasa bimbang 
apabila melihat kedudukan Malaysia pada 2010, menurut 
ukuran Indeks Persepsi Rasuah, hanya mencapai skor CPI 
4.4, dengan “10” menunjukkan tiada rasuah sementara 
“0” menunjukkan rasuah yang amat berat. Lagipun, 
kedudukan negara telah semakin menurun dari No. 23 
pada 1995 sehingga No. 56 dalam tahun 2010.

Politik Wang

Kehidupan peribadi pemimpin: Teman-teman yang baik

Bahan Doa:
Orang Malaysia menolak rasuah dan perbuatan memberi rasuah.
Ahli politik dan menteri yang terlibat dalam rasuah didedahkan dan diadili.
Suruhanjaya Pencegahan Rasuah Malaysia menguatkuasakan undang-undang 
pencegahan rasuah yang sedia ada tanpa takut atau pilih kasih
Orang Kristian memberikan respons secara aktif dan positif kepada Hari Doa Se-
dunia, Konferensi Etika Tanpa Segan dan beberapa daya usaha.

Sabah & Sarawak:
Lebih besar kebebasan ekonomi untuk melawan kebergantungan secara politik dan 
penebusan ekonomi
Lebih ramai usahawan Kristian untuk melabur dalam pembangunan ekonomi untuk 
membasmi kemiskinan

•
•
•

•

•

•

KeraJaan

Hari  10 :  16  OgOs 

Negeri yang berpecah menjadi beberapa bahagian lalu saling ber-
musuhan, akan runtuh. Keluarga yang berpecah belah dan saling 
berlawanan, akan hancur.  (Markus 3:24-25 ABB)

Pada 16 September 2008, Perdana Menteri Najib Razak 
melancarkan kempen 1Malaysia di bawah slogan ‘1 
Malaysia, Rakyat Didahulukan, Pencapaian Diutamakan’. 
Ini bertujuan memupuk perpaduan antara pelbagai 
masyarakat untuk pembangunan negara. Setiap orang 
Malaysia harus melihat diri mereka sebagai rakyat 
Malaysia yang terdiri daripada berbagai-bagai suku dan 
agama. Bagaimanapun, dengan retorik politik yang 
tidak bertanggungjawab akhir-akhir ini, perkauman 
yang melampau dan pemikiran sempit dalam agama, 
maka pertanyaan-pertanyaan serius telah dikemukakan 
tentang ketulusan dan komitmen Perdana Menteri 
terhadap konsep 1Malaysia dan kemahuan politik untuk 
mempromosikannya. Beberapa orang mendakwa bahawa 
ia hanya alat politik untuk mendapatkan undi dan bukan 
komitmen jujur untuk melakukan perubahan.

1Malaysia 

Kehidupan peribadi pemimpin: Mempunyai pembimbing rohani

Bahan Doa:
Perdana Menteri benar-benar komited untuk melaksanakan konsep 1Malaysia dan 
bukan slogan semata-mata
Menghapuskan ketuanan kaum dan agama
Permainan politik yang tidak bertanggungjawab ditegur
Perpaduan dan keharmonian di kalangan pelbagai masyarakat

Sabah & Sarawak:
Tanggapan sebagai negeri-negeri “simpanan tetap” Kerajaan Persekutuan diperbaiki
Diberikan pembangunan ekonomi, pendidikan dan infrastruktur yang sama dengan 
Semenanjung Malaysia
Lebih banyak interaksi, pengertian dan kerjasama di antara timur dan barat
Perjanjian perlembagaan yang lalu dikekalkan dan dihormati.

•

•
•
•

•
•

•
•

Kaum belia kita bagaikan ‘domba yang tiada gembala’ di sekolah-sekolah. 
Tuhan Yesus menghadapi keadaan yang sama ketika Dia di bumi. Di dalam 
Matius 9:35-38, telah dicatat bahawa “Demikianlah Yesus pergi dari satu bandar 

ke bandar lain dan dari satu pekan ke pekan lain. Dia mengajar di rumah ibadat dan 
mengkhabarkan Berita Baik bahawa Allah akan memerintah. Dia menyembuhkan orang 
daripada berbagai-bagai penyakit. Apabila Dia melihat orang ramai itu, Dia mengasihani 
mereka kerana mereka risau dan tidak berdaya, seperti kawanan domba tanpa gembala. 
Yesus berkata kepada pengikut-pengikut-Nya, ‘Tuaian sungguh banyak, tetapi penuai 
hanya sedikit. Berdoalah kepada pemilik tuaian itu supaya menghantar pekerja untuk 
mengumpulkan tuaian.’” 

Lebih-lebih lagi pada hari ini, kita memerlukan guru-guru yang dipanggil oleh Tuhan 
ke dalam kerjaya ini untuk menjadi teladan bagi kaum muda; guru-guru yang mengasihi 
pelajar, menjaga mereka dan berdoa agar pelajar melihat sedikit daripada Penyelamat 
yang dapat mengeluarkan mereka dari ‘lumpur dosa dan berdiri di atas batu keselamatan’. 
Dalam kerjaya ini, orang Kristian akan mengikut jejak Yesus sementara mereka mengajar 
dan memulihkan kehidupan orang muda.

Tepatlah kata-kata Henry Adams bahawa “Seorang guru mempengaruhi kekekalan; dia 
tidak dapat menjangka bila pengaruhnya berakhir.” Seorang guru mempengaruhi pelajar 
yang diajarnya, dan pelajar itu pula keluar ke dunia, dan mereka mula mempengaruhi 
keluarga, rakan sekerja, dan setiap orang yang berjumpa dengan mereka selama empat 
puluh tahun atau lebih dalam kehidupan mereka. Satu generasi mempengaruhi generasi 
yang seterusnya. Kesannya bagaikan batu kecil yang dibuang ke dalam anak sungai, dan 
riaknya semakin meluas, apabila setiap riak pengaruh berlaku dengan berterusan.

Nyata sekali bahawa guru-guru membangun negara. Mereka mempersiapkan 
kehidupan kaum muda, meletakkan dasar untuk karakter yang berprinsipkan kejujuran 
dan membentuk minda yang mementingkan orang lain dan bukan diri sendiri semata-
mata. Mereka menjadi teladan bagi kaum muda yang akan melayani dan tidak minta 
dilayani dalam kehidupan mereka. Ramai antara kita yang dapat mengingati sekurang-
kurangnya seorang guru yang telah mengimpak kehidupan kita. Generasi kaum muda 
yang akan datang di negara kita sangat memerlukan guru-guru seperti itu untuk 
mengimpak kehidupan mereka. Apa yang akan berlaku di Malaysia dalam tempoh tiga 
puluh tahun akan datang sangat bergantung pada siapa guru-guru di sekolah hari ini.

Menjadi pendidik adalah kerjaya yang mulia. Seorang guru membakar hidupnya demi 
orang lain yang di bawah jagaannya. Sama seperti lilin, kehidupannya diserahkan untuk 
bercahaya dalam kegelapan kekeliruan dan ketidakupayaan belia kita.

 
Moey Yoke Lai 
Ketua Pegawai Eksekutif  MCKL     

PendidiKan

2�

Bahan Doa:
Buku sejarah sekolah kita disemak semula dan pandangan berat sebelahnya diperbaiki
Kurikulum pendidikan menjadi lebih akademik daripada memihak pada agama
Semua agama diberikan liputan yang sama untuk mempromosikan pemahaman dan 
pengertian yang tepat tentang masyarakat majmuk di negara kita
Kelab-kelab agama lain dibenarkan di sekolah.

Sabah & Sarawak:
Ibu bapa Kristian sentiasa berjaga-jaga dan berawas terhadap guru-guru, kurikulum 
dan kegiatan yang dijalankan untuk mempengaruhi fikiran kaum muda supaya con-
dong pada satu agama
Ibu bapa Kristian sentiasa berjaga-jaga dan berwaspada agar anak-anak mereka tidak 
ditipu untuk menghadiri kelas Agama Islam.

•
•
•

•

•

•

PendidiKan

Hari  11 :  17  OgOs Hari  12 :  18  OgOs

PendidiKan

Hendaklah kamu menjaga diri serta menjaga jemaah yang sudah 
diserahkan kepada pemeliharaan kamu oleh Roh Allah. Jagalah jemaah 
Allah seperti gembala menjaga domba, kerana Allah sudah menjadikan 
jemaah milik-Nya sendiri melalui kematian Anak-Nya. Aku tahu bahawa 
setelah aku pergi, serigala buas akan datang ke tengah-tengah kamu. 
Jemaah yang kamu jaga akan menjadi mangsa serigala. Bahkan akan 
tiba masanya apabila beberapa orang di kalangan kamu sendiri akan 
memberitakan berita yang tidak betul untuk menyesatkan pengikut 
Yesus sehingga mengikut mereka. Berwaspadalah! Ingatlah bahawa se-
lama tiga tahun, siang malam dengan mencucurkan air mata, aku telah 
mengajar setiap orang di kalangan kamu. (Kisah Rasul 20:28-31 ABB)

Ada kebimbangan yang serius bahawa sistem pendidikan 
kita lebih memihak pada pengembangan agama. Satu 
contoh yang jelas adalah rujukan yang meluas terhadap Islam 
berbanding agama lain di dalam buku teks sejarah di sekolah. 
Perkara ini boleh ditafsirkan sebagai bentuk indoktrinasi dan 
pengenaan suatu kepercayaan kepada orang lain. Ia kelihatan 
seperti mempengaruhi fikiran belia daripada latar belakang 
agama lain supaya  mengikut nabi daripada satu agama 
tertentu. Ia menghuraikan dengan teliti kehidupan nabi 
tersebut dan dipuji berkali-kali di seluruh bab. Di seluruh 
buku, para pelajar berulang kali didorong untuk mengikut 
jejaknya sebagai teladan dalam kehidupan. Hal ini telah 
menimbulkan rasa tidak gembira dan tidak percaya antara 
organisasi-organisasi agama dan agama Islam.

Faktor Agama

Keluarga pemimpin: Perkahwinan yang teguh

Tidak ada murid yang lebih besar daripada gurunya, dan tidak ada 

hamba yang lebih besar daripada tuannya. (Matius 10:24 ABB)

Kementerian Pendidikan telah mengenalpasti kualiti 
guru sebagai salah satu faktor utama dalam menghasilkan 
pelajar dan graduan berkualiti daripada sistem pendidikan 
kita. Pada masa lalu, kita biasanya mempunyai ramai 
guru yang berkualiti tinggi dan menghasilkan pelajar 
cemerlang. Tetapi kualiti guru telah merosot pada hari 
ini. Komen tentang guru-guru pada hari ini tidak begitu 
membanggakan, misalnya, guru tidak mahir dalam 
bahasa Inggeris, tidak berminat untuk mengajar dan 
kualiti tidak baik. Akhir-akhir ini, ada beberapa orang 
guru yang bersalah kerana mengucapkan kata-kata berbau 
perkauman kepada para pelajar. Jika kita mahu standard 
pendidikan untuk meningkat, kita perlu menilai semula 
pemilihan guru dan latihan mereka dengan segera.

Kualiti Guru-guru

Keluarga pemimpin: Anak-anak gembira

Bahan Doa:
Menteri dan Kementerian untuk mencadangkan dan melaksanakan program pem-
bangunan yang berkesan untuk meningkatkan kualiti guru
Menteri dan Kementerian menetapkan serta mengekalkan standard profesional-
isme yang tinggi di kalangan guru. Kementerian menyingkir guru yang mengajarkan 
dan mempromosikan perkauman dan penonjolan satu agama sahaja.
Guru-guru mempunyai semangat yang kuat dan berdedikasi dalam kerjaya mereka
Struktur penggajian dikaji semula dan diperbaiki untuk menarik guru-guru berkualiti 
dalam kerjaya ini

Sabah & Sarawak:
Guru-guru memandang kerjaya mereka sebagai pembangunan negara.
Kementerian tidak menghantar guru-guru yang dikenakan disiplin ke pedalaman.

•

•

•
•

•
•

PendidiKan

Hari  13 :  19  OgOs Hari  14 :  20  OgOs 

PendidiKan

Yesus berkata kepada pengikut-pengikut-Nya, “Biarlah kanak-
kanak itu datang kepada-Ku! Jangan larang mereka, kerana orang 
seperti inilah yang menikmati Pemerintahan Allah.” (Matius 19:14 
ABB)

Peranan Persekutuan Kristian (CF) di sekolah-sekolah 
sebagai saksi yang berkesan tidak dapat dinafikan. 
Pada masa lalu, ramai pelajar telah mengenal Kristus 
melalui persekutuan ini. Pada hari ini, banyak daripada 
persekutuan ini telah beransur-ansur ditutup, dan 
sebahagiannya disebabkan kekurangan guru Kristian 
yang menjadi penasihat CF. Sekolah merupakan ladang 
penginjilan yang penting dan kita mesti mengekalkan serta 
mendapatkannya semula. Untuk melakukan hal ini, guru-
guru, ibu bapa dan pelajar Kristian mesti bekerjasama 
untuk membangunkan semula persekutuan Kristian di 
sekolah-sekolah.

Persekutuan Kristian

Keluarga pemimpin: Keutamaan yang betul

Bahan Doa:
CF dibenarkan dan didorong supaya diadakan di sekolah-sekolah
Guru-guru Kristian tampil dan mengambil peranan sebagai Penasihat CF
Ibu bapa Kristian bersatu untuk memohon supaya CF diadakan di sekolah anak-anak 
mereka melalui Persatuan Ibu Bapa dan Guru (PIBAGU)
Guru dan pelajar mengambil langkah pertama untuk memulakan kelompok doa di 
sekolah yang tiada CF

•
•
•

•

Saudara Teofilus yang terhormat. Di dalam kitab saya yang per-
tama, saya telah menerangkan segala perkara yang dilakukan dan 
diajarkan oleh Yesus, sejak Dia memulakan pekerjaan-Nya.  
(Kisah Rasul 1:1 ABB)

Ajarilah anak cara hidup yang betul, maka sampai tua pun dia 

akan hidup demikian.  (Amsal 22:6 ABB)

Pada masa ini, ada tanggapan bahawa kerjaya sebagai guru 
mempunyai kedudukan rendah dalam pengiktirafan sosial. 
Akibatnya, kerjaya yang mulia ini telah kehilangan daya 
penarik di kalangan orang yang bercita-cita menjadikannya 
kerjaya, terutama di kalangan kaum belia di Malaysia. 
Tetapi jika kita menganggap guru sebagai kerjaya yang 
mulia, maka inilah masanya bagi masyarakat Kristian untuk 
mengangkat kerjaya guru ke tempatnya yang sebenar. Oleh 
sebab semakin kurang di kalangan orang Kristian yang 
menjadi guru, kepimpinan gereja diseru untuk mendorong 
para anggota mereka untuk menjadi ‘penginjil’ di kalangan 
para pelajar.

Orang Kristian & Ajaran

Pelayanan pemimpin: Urapan baru

Bahan Doa:
Orang Kristian yang lebih muda melihat kerjaya guru sebagai misi dan pelayanan
Kerjaya pendidik dipenuhi oleh Pengetua dan guru Kristian sekali lagi
Pengetua Kristian dan guru terus mengekalkan standard profesionalisme yang tinggi 
sebagai pendidik
Pengetua Kristian dan guru terus menjadi garam dan cahaya di sekolah mereka.

Sabah & Sarawak:
Guru-guru Kristian rela ditempatkan di Malaysia Timur
Orang Kristian memohon untuk menjadi guru di Tabika Kemas
Pembiayaan yang cukup untuk melatih dan menyokong guru-guru Kristian di Tabika 
Kemas.

•
•
•

•

•
•
•

Malaysia sebuah negara demokrasi yang ditubuhkan dengan Perlembagaan 
Malaysia sebagai dasar dan tiang penting serta struktur asas bagi negara dan 
pelbagai institusi kerajaan. Perlembagaan meletakkan kuasa kehakiman dalam 

Badan Kehakiman Malaysia sementara kuasa-kuasa lain seperti penggubal undang-
undang dan pentadbiran negara diletakkan pada Parlimen dan Kabinet.

Badan kehakiman Malaysia terdiri daripada Mahkamah Tinggi Malaya, Mahkamah 
Tinggi Sabah dan Sarawak, Mahkamah Rayuan dan yang tertinggi adalah Mahkamah 
Persekutuan. Di bawah Mahkamah-Mahkamah Tinggi adalah mahkamah rendah yang 
terdiri daripada Mahkamah Sesyen dan Mahkamah Majistret. 

Kuasa kehakiman dijalankan melalui bidang kuasa untuk membuat keputusan 
dan menyelesaikan pertikaian di antara pelbagai pihak, sama ada pihak persendirian, 
di antara rakyat dan kerajaan serta pegawainya, dan di antara salah satu negeri dalam 
Malaysia dan Persekutuan.

Dalam ketetapan perlembagaan ini, badan kehakiman berfungsi sebagai sekat dan 
imbangan yang penting bagi Parlimen dan Kabinet. Perkara ini akan timbul apabila 
tindakan perundangan dan eksekutif dicabar sebagai tidak mengikut undang-undang atau 
tidak mengikut perlembagaan oleh rakyat yang semakin tegas dan organisasi masyarakat 
awam. Dengan itu, para hakim mempunyai tugas yang murni dalam pelaksanaan kuasa 
kehakiman untuk memastikan supaya kerajaan mendukung dua tiang Rukun Negara 
yang berkaitan dengan undang-undang, iaitu “Kedaulatan Undang-undang” dan 
“Keluhuran Perlembagaan”.

Inilah tugas yang dijalankan oleh hakim dengan mengangkat sumpah sebelum 
melaksanakan tugas-tugas jawatan mereka, iaitu untuk “mengekalkan, melindungi 
dan membela” Perlembagaan yang mengandungi prinsip Keluhuran Perlembagaan dan 
Kedaulatan Undang-Undang.

Pada masa yang penting dan saat penentuan dalam kehidupan negara kita, ada cabaran-
cabaran serius, dan jika tidak ditangani dengan baik, dasar dan tiang penting negara kita 
akan terjejas dan membahayakan pembangunan negara. Walaupun mahkamah mungkin 
bukan forum yang paling sesuai untuk menyelesaikan beberapa hal tersebut, namun 
badan kehakiman harus bangkit dan menunjukkan kebebasan kehakiman, kejujuran dan 
keberanian untuk menegakkan keadilan tanpa takut atau berat sebelah untuk membela, 
mendukung dan mengekalkan tiang-tiang perlembagaan negara Malaysia.

 
Sdra. Lim Heng Seng 
Peguam bela & Peguam cara 

Badan KeHaKiMan MalaysiaPendidiKan

Hari  15 :  21  OgOs

Oleh itu kita harus menggunakan kurnia-kurnia yang berlainan, 
menurut rahmat-Nya yang dianugerahkan oleh Allah kepada kita 
... (Roma 12:6a ABB)

Sebilangan kanak-kanak menemukan bidang mereka 
dalam bahagian akademik sementara yang lain berbakat 
dalam bidang bukan akademik. Pada masa ini, sistem 
pendidikan kita meletakkan terlalu banyak penekanan 
pada bidang akademik. Walaupun pelajar Penilaian 
Menengah Rendah (PMR) yang mendapat markah lulus 
yang rendah dibenarkan untuk meneruskan pendidikan 
dalam Tingkatan 4, ramai pelajar tidak menunjukkan 
minat terhadap subjek-subjek akademik, sedangkan yang 
lain menjadi kaki ponteng dan penuntut yang tercicir, 
dan mensia-siakan masa depan mereka. Sebagai respons 
kepada keadaan ini, NECF telah mengambil langkah 
untuk menubuhkan sekolah vokasional pada masa akan 
datang. Pihak kerajaan pun seharusnya melihat keadaan 
ini dan menyediakan pilihan lain untuk pelajar yang 
berbakat tetapi tidak berminat dalam bidang akademik.

Sekolah Vokasional 

Pelayanan pemimpin: Dianugerahkan dengan kurnia rohani
Badan Kehakiman Malaysia

Bahan Doa:
Lebih banyak sekolah vokasional ditubuhkan
Lesen diberi kepada NECF untuk projek sekolah vokasional dari Jabatan Pendidikan
Pengurus projek yang cekap untuk menangani projek ini
Tabung yang mencukupi untuk menyelesaikan projek ini.

Sabah & Sarawak:
Pembinaan hostel untuk pelajar luar bandar yang belajar di bandar
Lebih banyak universiti dan sekolah vokasional ditubuhkan
Gereja-gereja membantu untuk membiayai pelajar yang kekurangan dan miskin untuk 
masuk belajar di sekolah.

•
•
•
•

•
•
•

Lantiklah hakim-hakim dan pegawai-pegawai lain di tiap-tiap kota 
yang diberikan TUHAN, Allah kamu kepada kamu. Semua orang itu 
mesti menghakimi rakyat dengan adil. Mereka tidak boleh bersikap 
curang atau berat sebelah apabila menjalankan penghakiman. 
Mereka tidak boleh menerima rasuah kerana rasuah membutakan 
orang, bahkan orang bijak dan jujur sekalipun, sehingga mereka 
membuat keputusan yang salah.  (Ulangan 16:18-19 ABB)

Peranan seorang hakim penting dalam pemberian 
keputusan yang adil dan saksama. Sejak permulaan suatu 
kes, di tahap mahkamah mana pun, seorang hakim yang 
baik akan bertindak sebagai pengadil di antara dua pihak 
atau peguam mereka, supaya pihak yang lebih lantang, 
lebih kaya atau lebih berpengaruh tidak mengerasi pihak 
yang lain. Perkara ini hanya berlaku apabila seorang 
hakim tidak berat sebelah dengan tidak mengizinkan 
pilihan sendiri dan prasangka dalam bentuk apa pun 
seperti suku, agama, dan jantina untuk mewarnai proses 
pengambilan keputusan dalam cara apa pun. Dia juga 
memerlukan kearifan untuk melihat lebih daripada 
kefasihan peguam dan drama di dalam mahkamah  untuk 
penilaian karakter yang tepat, kerana ini sangat diperlukan 
untuk mengenalpasti di mana satu pihak yang benar. Juga, 
kebijaksanaan dan ketekunan untuk mencari kebenaran 
dengan secepat mungkin dan menerapkan undang-undang 
yang sesuai akan memastikan ketidakadilan ditangani 
dengan segera.

Hari  16 :  22  OgOs

Hakim

KeHaKiMan

Belalah hak anak yatim dan orang lemah; bersikap adillah kepada 
orang miskin dan yang tidak berdaya. Selamatkanlah mereka dari-
pada kuasa orang jahat. (Mazmur 82:3-4 ABB)

Badan Peguam Malaysia, iaitu badan keahlian semua 
peguam di Malaysia, mempunyai tempat yang khas dalam 
negara. Badan Peguam ini dipandang dan diharapkan 
untuk menyatakan kedudukan undang-undang dengan 
jelas dalam perkara-perkara yang ada kepentingan dan 
kebimbangan awam. Badan Peguam mengeluarkan 
kenyataan sidang akhbar untuk menerangkan peruntukan 
undang-undang dalam hal-hal seperti itu. Dengan itu, 
badan tersebut memberikan sekat dan imbangan sama ada 
keadilan untuk semua seperti yang termaktub di dalam 
Perlembagaan Persekutuan dipatuhi. Pada masa yang 
sama Badan Peguam juga berusaha memelihara kejujuran 
12,000 orang ahlinya. Oleh itu, para peguam sendiri juga 
harus menjalankan kerjaya mereka dengan kejujuran dalam 
segala segi, termasuk cara mengendalikan perkara klien 
dan berapa banyak bayaran yang diminta dsb, serta takut 
akan Tuhan dan ada keghairahan terhadap keadilan.

Hari  17 :  23  OgOs 

Badan Peguam & Para Peguam

KeHaKiMan

Bahan Doa:
Badan Peguam menjadi suara untuk keadilan, kebenaran dan kewajaran.
Peguam melaksanakan kerjaya dengan profesionalisme, semangat dan kejujuran
Peguam Kristian menegakkan standard Alkitab dalam pelaksanaan undang-undang.

•
•
•

Pelayanan pemimpin: Visi yang jelas

Pelayanan pemimpin: Restu Tuhan

Bahan Doa:
Hakim yang tekun dan berani ketika melaksanakan keadilan
Hakim bebas daripada rasuah dan kepincangan secara politik
Hakim bersemangat untuk membela dan menguatkuasakan perlembagaan dan un-
dang-undang.

Sabah & Sarawak:
Lebih ramai orang tempatan untuk dilantik sebagai hakim
Hakim mendukung hak orang dari Malaysia Timur dalam hal kebebasan agama seperti 
yang diperuntukkan dalam perjanjian 20 dan 18 perkara.

•
•
•

•
•

KeHaKiMan

Hari  18 :  24  OgOs Hari  19 :  25  OgOs

KeHaKiMan

Askar-askar juga bertanya kepadanya, “Bagaimana dengan kami? 
Apakah yang harus kami lakukan?” Yohanes menjawab, “Jangan-
lah peras duit daripada sesiapa pun, dan jangan rampas wang 
dengan mengajukan tuduhan palsu. Berpuas hatilah dengan gaji 
kamu!” (Lukas 3:14 ABB)

Jabatan Peguam Negara adalah badan bebas yang 
bertanggungjawab menegakkan undang-undang dan 
menjaga kepentingan negara menurut Perlembagaan 
Persekutuan, memberikan nasihat dan pandangan kepada 
Kerajaan Persekutuan dan Negeri tentang semua perkara 
berkaitan dengan undang-undang termasuk undang-
undang syariah. Jabatan ini membuat draf semua undang-
undang untuk Kerajaan Persekutuan, menyemak, mencetak 
semula dan membaharui undang-undang Malaysia. Polis 
Diraja Malaysia menguatkuasakan undang-undang dan 
ketenteraman serta menjaga keamanan dan keselamatan 
dalam negara. Suruhanjaya Pencegahan Rasuah (SPRM) 
adalah sebuah agensi kerajaan di bawah Jabatan Perdana 
Menteri. Peranannya adalah menyiasat dan mendakwa 
perbuatan rasuah di sektor awam dan swasta.

Peguam Negara, Polis & SPRM

Pelayanan Pemimpin: Komunikator yang baik

Bahan Doa:
Peguam Negara bertindak dengan bebas dan adil dalam pendakwaan kes
Polis menghapuskan perbuatan rasuah dan penggunaan kuasa yang keterlaluan di 
kalangan anggotanya
SPRM menyiasat dan mendakwa kes-kes rasuah dengan tekun dan jujur. 

Sabah & Sarawak:
Peguam Negara bertindak menurut perjanjian 20 dan 18 perkara.

•
•

•

•

Pada masa itu aku menasihatkan mereka, ‘Dengarkanlah baik-baik 
pertikaian yang berlaku di kalangan bangsa kamu. Hakimilah 
tiap-tiap pertikaian dengan adil, baik yang berkaitan dengan 
bangsa kamu sendiri, mahupun dengan orang asing yang tinggal 
di kalangan kamu. Jangan berat sebelah apabila kamu membuat 
keputusan; hakimilah tiap-tiap orang dengan menggunakan dasar 
yang sama, tidak kira siapa orang itu. Jangan takut akan sesiapa 
pun, kerana keputusan yang kamu buat itu keputusan daripada 

Allah. (Ulangan 1:16-17a  ABB)

Untuk menegakkan keadilan dan kebenaran di negara 
kita yang tercinta, semua badan iaitu Kehakiman, SPRM, 
Jabatan Peguam Negara, Polis Diraja Malaysia dan 
juga Badan Peguam haruslah bebas, tanpa dikawal dan 
mempunyai kuasa penuh untuk menjalankan peranan 
dan tanggungjawab masing-masing. Untuk mendapatkan 
keberkesanan yang lebih di setiap badan tersebut, mereka 
harus dipertanggungjawab terhadap apa yang dilakukan 
dan tidak dilakukan. Penyalahgunaan kuasa perlu diketahui 
dan diperiksa dengan segera. Penubuhan Suruhanjaya 
Siasatan DiRaja apabila berlaku penyalahgunaan kuasa 
ditonjolkan sebagai cara untuk menangani sesuatu kes 
kerana kuasa Suruhanjaya Siasatan DiRaja  lebih luas 
daripada kuasa hakim dan boleh berkesan jika skop yang 
diberikan itu cukup luas.

Kebebasan dan Bertanggungjawab

Pelayanan pemimpin: Pemimpin yang berkebolehan

Bahan Doa:
Badan-badan ini dipertanggungjawab atas sebarang ketidakadilan, perbuatan 
rasuah atau penyalahgunaan kuasa
Media memainkan peranan aktif untuk menonjolkan dan mempertanggungjawap-
kan badan-badan ini terhadap sebarang penyalahgunaan atau perbuatan rasuah
Suruhanjaya Siasatan Diraja yang berkesan dan bebas untuk menyiasat penyalahgu-
naan kuasa dan perbuatan rasuah.

•

•

•

Orang Kristian yang memiliki perniagaan atau pekerja profesional boleh 
menjadi alat yang sangat berkuasa untuk membangun Kerajaan Tuhan dan 
negara kita. Bukan rahsia lagi bahawa ekonomi yang merosot adalah tempat 

kejahatan berbiak. Oleh itu, kami menjemput setiap orang Kristian yang berdoa untuk 
mendoakan bidang yang penting ini, dan ia sedang dikembangkan di negara kita pada 
masa ini.

Selama beberapa tahun dalam ingatan saya, Gereja telah mengajarkan doktrin 
memisahkan dunia dengan apa yang sekular dan yang rohani. Dunia perniagaan 
termasuk dalam sekular dan dengan itu, tidak berapa penting bagi Tuhan berbanding 
perkara rohani. Syukurlah kepada Tuhan atas peralihan paradigma yang telah berlaku di 
dalam jemaah global sejak panggilan semula bagi SELURUH JEMAAH untuk membawa 
SELURUH Berita Baik kepada SELURUH dunia pada Lausanne Forum 2004. Kita 
tidak boleh lagi berpuas hati dengan penyelamatan rohani sementara keperluan lain 
diabaikan.

Alkitab penuh dengan peringatan bagi anak-anak Tuhan untuk terlibat dalam 
perniagaan dan mendapat keuntungan secara jujur dan memainkan peranan dalam 
menyediakan pelbagai sokongan kepada seluruh masyarakat. Janji-janji Tuhan termasuk 
memberi kita kemampuan dan kekuatan untuk mendapat kekayaan dan kejayaan. Tuhan 
juga berjanji bahawa Dia boleh dipercayai pada masa ada kekurangan. Dialah sumber 
Bekalan yang sebenar di dunia kita. Sedihnya, ramai orang menaruh kepercayaan pada 
saluran dan bukan pada Sumber.

Perniagaan bagi orang Kristian boleh menjadi misi untuk Tuhan. Perniagaan sebagai 
misi bererti suatu panggilan menjalankan perusahaan untuk memajukan kerajaan Tuhan 
dan membekalkan keperluan kita dan orang lain. Alkitab memberikan perintah, “Mereka 
harus mula bekerja untuk mencari nafkah dengan jujur sehingga dapat menolong orang 
miskin,” (Efesus 4.28 ABB), dan “Orang yang tidak mahu bekerja, tidak boleh makan” 
(2 Tesalonika 3.10 ABB).

Perniagaan sebagai “misi” bererti menggunakan kemahiran bisnes, sumber dan 
struktur untuk Kerajaan Tuhan dan “selama kita berpeluang, kita patut berbuat 
baik kepada semua orang, terutama sekali kepada saudara-saudara kita yang seiman” 
(Galatia 6.10 ABB). Misi untuk melakukan perusahaan bagi Kerajaan Tuhan bukan 
hanya menjalankan perniagaan untuk tujuan memberikan peluang-peluang penginjilan. 
Pekerjaan dan perniagaan pun diperlukan untuk Kerajaan Tuhan dan kebajikan 
manusia. 

“Orang miskin memerlukan pekerjaan, bukan bantuan – pekerjaan sebenar, bukan 
yang diberikan subsidi. Inilah maruah dan sikap tidak bergantung pada orang lain yang 
sepatutnya mereka terima.”

 
Rev Daron Tan 
Pastor dan Ahli Perniagaan

teMPat KerJaKeHaKiMan

Hari  20 :  26  OgOs 

Beberapa kes baru-baru ini, seperti perubahan agama dalam 
kes Lina Joy sehingga isu keluarga apabila seorang daripada 
pasangan telah memeluk agama Islam dan  menyebabkan 
hak pasangan yang tidak menukar agama dalam keadaan 
tidak menentu berkaitan dengan penjagaan anak dan 
nafkah. Kes-kes ini menunjukkan dengan jelas bahawa 
mahkamah sivil perlu unggul untuk menyelesaikan secara 
muktamad isu yang belum selesai dalam hal penjagaan 
anak di antara mahkamah sivil dan syariah. Isu yang 
belum selesai ini menyebabkan pasangan yang tidak 
menukar agama dibiarkan tanpa penyelesaian yang pasti di 
luar mahkamah syariah terhadap hal penjagaan anak dan 
juga hak pasangan yang menukar agama untuk menukar 
agama anak-anak yang belum cukup umur kepada agama 
Islam tanpa kebenaran daripada pasangan yang tidak 
menukar agama.

Pertentangan Kehakiman

 Pelayanan pemimpin: Pentadbir yang cekap

Bahan Doa:
Keunggulan mahkamah sivil diiktiraf dan dipulihkan
Mahkamah sivil mendapat kuasa atas kes-kes syariah apabila satu pihak yang terlibat 
bukan Muslim.
Mahkamah sivil tetap terasing daripada mahkamah syariah.

•
•

•

dunia nyata

Hari  21 :  27  OgOs Hari  22 :  28  OgOs

teMPat KerJa

Oleh itu dia berbincang dengan orang Yahudi di rumah ibadat dan 
dengan orang bukan Yahudi yang menyembah Allah. Setiap hari 
Paulus berbincang dengan sesiapa sahaja yang lalu di padang kota 
dan mahu mendengarkan dia. (Kisah Rasul 17:17 ABB)

Orang biasa bekerja lebih daripada masa yang ditetapkan, 
dari 9 pagi sampai 5 petang seperti yang disyaratkan 
dalam kebanyakan kontrak pekerjaan. Ramai antara 
kita menggunakan lebih banyak masa di tempat kerja 
berbanding tempat lain. Kita boleh melihat masa yang 
digunakan di tempat kerja dan memikirkan masa kekal 
atau menjadi seperti orang Israel yang bersungut kepada 
Tuhan kerana penindasan yang berat. Selain daripada 
mencari nafkah, Tuhan telah menempatkan setiap kita di 
tempat kerja sebagai peluang untuk membawa Kerajaan 
Tuhan di sana. Marilah mengizinkan Tuhan untuk 
memakai kita sebagai pengaruh dan impak kepada ramai 
orang dan tempat kerja kita.

Pekerjaan

Pelayanan Pemimpin: Pembimbing yang berkesan

Bahan Doa:
Perubahan cara berfikir terhadap pekerjaan
Tugas imam di tempat kerja
Menggembalakan orang yang sesat
Kerjaya sebagai alat untuk melayani Tuhan

•
•
•
•

Kamu bagaikan garam dunia. Jika garam sudah menjadi tawar, 
garam itu tidak dapat menjadi masin lagi. Garam seperti itu tidak 
berguna lagi, selain dibuang dan dipijak-pijak orang.  
(Matius 5:13 ABB) 

Janganlah ikut kebiasaan dunia, tetapi biarlah Allah membaharui 
cara kamu berfikir, sehingga kamu dapat mengetahui kehendak Al-
lah - iaitu apa yang baik dan yang menyenangkan hati-Nya, serta 

yang sempurna. (Roma 12:2 ABB) 

Rumah Tuhan akan disebut Rumah Doa. Ia akan menjadi 
pengaruh yang membawa perubahan di dunianya. 
Tetapi Tuhan tidak melihat keadaan tersebut ketika Dia 
melawat Rumah Tuhan. Rumah Tuhan tidak membawa 
perubahan kepada tempat kerja, sebaliknya Rumah Tuhan 
menjadi tempat kerja. Ia tidak menjadi pengaruh, bahkan 
menjadi sama dengan mereka. Ia telah tersasar daripada 
matlamatnya dan ia kehilangan pengaruh. Yesus dikuasai 
oleh semangat suci Tuhan. Dia menterbalikkan meja dan 
menghalau para peniaga. Pertama-tama, kita mesti diubah 
supaya kita dapat mengubah tempat kerja. Walaupun 
kita di dalam dunia, kita bukan milik dunia. Kita perlu 
jelas dengan perbezaan itu, barulah kita dapat membawa 
perubahan.

Gaya hidup

Pelayanan pemimpin: Hubungan peribadi yang baik

Bahan Doa:
Bertaubat kerana menjadikan Rumah Tuhan sebagai tempat kerja
Bertaubat kerana dipengaruhi oleh dunia dan tidak diubah dengan pembaharuan 
fikiran kita
Gereja berpegang teguh pada nilai-nilainya semasa melayani Tuhan di dunia
Gereja tahu bagaimana untuk berbeza dan pada masa yang sama ia tetap sesuai.

•
•

•
•



��

J a d i l a h  a g e n  P e r u b a h a n

��

J a d i l a h  a g e n  P e r u b a h a n

Hari  23 :  29  OgOs Hari  24 :  30  OgOs

teMPat KerJateMPat KerJa

Agama memang menyebabkan orang menjadi kaya, jika orang 
puas dengan apa yang dimiliki. Adakah kita membawa sesuatu ke 
dalam dunia ini? Tidak! Dapatkah kita membawa sesuatu ke luar 
dunia ini? Tidak! Oleh itu, cukuplah jika kita mempunyai pakaian 
dan makanan. Orang yang ingin menjadi kaya tergoda dan terjerat 
oleh bermacam-macam keinginan yang sia-sia dan mencelakakan. 
Keinginan seperti itu menjatuhkan dan membinasakan orang. 
Sikap mencintai wang menimbulkan segala macam kejahatan. 
Ada orang yang mengejar wang, sehingga menyangkal Kristus dan 
akhirnya menderita serta berdukacita. Tetapi engkau, hai orang 
yang melakukan kehendak Allah, jauhkanlah dirimu daripada 
segala perkara itu. Berusahalah supaya sentiasa melakukan 
kehendak Allah, hidup beribadat, sentiasa percaya kepada Kristus, 
mengasihi saudara seiman, tabah menghadapi penderitaan, dan 
bersikap lemah-lembut. (1 Timotius 6:6-11 ABB)

Kita hidup dalam zaman pengembaraan, komunikasi dan 
perniagaan tanpa sempadan. Transaksi bisnes secara global 
boleh dilakukan dengan hanya menekan butang. Di tempat 
kerja, perniagaan sangat dekat terjalin melalui sidang 
video dan media wayarles sehingga bukan mustahil untuk 
mengurus niaga 24 jam sehari. Ramai orang didorong oleh 
keinginan untuk memperoleh banyak wang dalam masa 
yang singkat, mendapat kesenangan hidup dengan secepat 
mungkin dan untuk mencapai sasaran jutawan, telah jatuh 
ke dalam perangkap sistem kewangan dan ekonomi dunia. 
Keinginan untuk menjadi cepat kaya menyesatkan ramai 
orang, termasuk orang Kristian, dan merampas iman serta 
kesaksian daripada mereka.

Kesulitan yang tidak diduga

Pelayanan pemimpin: Pelayanan mimbar yang sesuai

Bahan Doa:
Untuk berjaga-jaga terhadap cinta akan wang dan keuntungan cepat
Untuk berpuas hati dengan gaya hidup yang sederhana
Untuk berdiri teguh dan bersandar pada Tuhan di tengah-tengah rasuah
Untuk menggunakan kekayaan yang ada untuk melayani Tuhan

•
•
•
•

Orang Islam merayakan hari raya Aidilfitri untuk 
menandakan kemuncak Ramadhan, bulan puasa yang 
mulia. Perayaan ini amat meriah bagi orang Islam 
kerana ia melambangkan kemenangan secara peribadi, 
kemenangan untuk mengawal diri dan menahan diri 
daripada makan dan minum, dan ini melambangkan 
penyucian dan pembaharuan. Masyarakat Islam 
menyambut hari pertama Aidilfitri dengan berkumpul di 
masjid untuk doa pagi. Kemudian disusuli oleh sarapan di 
rumah bersama dengan keluarga, diikuti oleh lawatan ke 
tanah perkuburan untuk mengingati mereka yang sudah 
meninggal; kubur dibersihkan dan rumput dicabut, dan 
doa dinaikkan kepada Allah. Inilah juga masa untuk 
mengampuni dan melupakan pergaduhan lalu. Walaupun 
tiga hari pertama dirayakan dengan besar-besaran, ramai 
orang Islam mengadakan ‘rumah terbuka’ sepanjang 
bulan, dan teman-teman serta jiran-jiran daripada kaum 
lain dijemput untuk turut merayakan hari raya.

Aidilfitri

Pelayanan Pemimpin: Ketua di kalangan pemimpin

Bahan Doa:
Kemuliaan Tuhan turun ke atas semua orang Islam
Mereka akan menemukan kebebasan dan kemerdekaan yang sejati
Orang Kristian memberkati jiran-jiran mereka yang beragama Islam
Permusuhan dan rasa curiga di antara orang Islam dan orang Kristian disingkirkan

•
•
•
•

Bertahun-tahun kemudian raja Mesir mangkat, tetapi orang Israel 
masih mengeluh kerana diperhamba dan mereka berseru minta Al-
lah mendengar seruan orang Israel, lalu Dia ingat akan perjanjian 
yang dibuat-Nya dengan Abraham, Ishak, dan Yakub. (Keluaran 
2:23-24 ABB)

Hari Merdeka adalah Hari Kebangsaan Malaysia untuk 
merayakan kemerdekaan kita daripada penjajahan British. 
Pada hari itu kita menjadi negara yang merdeka dan 
berdaulat. Sejak itu Malaysia telah berkembang dan dalam 
proses menjadi sebuah negara maju. Walaupun secara 
luaran kita telah mencapai kemerdekaan kebangsaan, 
perjuangan kita untuk mendapat kebebasan yang sejati 
masih jauh daripada sasaran. Kebanyakan penduduk 
negara kita masih hidup dalam kegelapan rohani. 
Ketidakadilan, perbuatan rasuah, penyalahgunaan kuasa, 
perkauman dan keganasan terus berleluasa. Ketamakan, 
kejahatan dan kebencian terus memenuhi hati manusia 
dan rakyat tidak diberi kebebasan agama.

Hari Merdeka 

Pelayanan pemimpin: Anggota yang memberikan respons

Bahan Doa:
Kebebasan rohani bagi orang yang hidup dalam kegelapan
Ketidakadilan, perbuatan rasuah, keganasan dan perkauman disingkirkan
Pemulihan kebebasan agama
Keamanan, keselamatan dan keharmonian di dalam negara.

•
•
•
•

Akhirnya, binalah kekuatan kamu dengan menerima kekuatan 
daripada kuasa Tuhan, kerana kamu hidup bersatu dengan Dia. 
Pakailah seluruh perlengkapan senjata daripada Allah, supaya 
kamu dapat mempertahankan diri daripada muslihat Iblis yang 
jahat. Hal itu demikian kerana kita tidak berjuang melawan manu-
sia, tetapi melawan segala kuasa jahat di angkasa, iaitu roh-roh 
yang berkuasa dan yang memerintah zaman yang gelap ini. Oleh 
itu, sekarang, pakailah seluruh perlengkapan senjata daripada 
Allah, supaya pada hari yang jahat kamu dapat mempertahankan 
diri daripada serangan musuh. Dengan demikian setelah kamu 
berjuang sampai akhir, kamu tidak akan berganjak sedikit pun. 

(Efesus 6:10-13 ABB)

Tempat kerja bukan alam yang biasa. Ia merupakan 
alam yang dikuasai dan dikawal oleh dewa dunia ini. Ia 
adalah alam yang hidup dengan ketamakan manusia dan 
menyanjung tinggi keinginan untuk memperoleh wang. Ia 
adalah alam di mana perbuatan yang tidak sesuai dengan 
kehendak Tuhan adalah biasa dan diterima. Untuk 
menembusi, mempengaruhi dan berjaya dalam alam ini, 
orang harus berdoa. Kuasa di belakang sistem ini mesti 
dilumpuhkan sebelum kita dapat membawa perubahan ke 
dalamnya. Hal ini memerlukan setiap orang percaya di 
tempat kerja untuk teguh dalam iman mereka, memakai 
perlengkapan senjata Allah dan terlibat dalam doa.

Kubu Kuat

Pelayanan pemimpin: Pertumbuhan gereja

Bahan Doa:
Orang Kristian di tempat kerja hendaklah kuat secara rohani dalam Firman dan 
berdoa
Hati mereka hendaklah lurus dan dikuasai oleh dorongan yang betul
Perlindungan ilahi dan restu Tuhan untuk menjaga dan memampukan mereka
Kuasa roh jahat dan rasuah di belakang sistem kewangan kita dilumpuhkan.

•

•
•
•

Walaupun kebanyakan orang menganggap permulaan media moden 
adalah radio pada awal abad ke-20, sebenarnya ia bermula dengan pembawa 
berita pada zaman purba. Mereka membawa pelbagai jenis maklumat. Berita 

dan maklumat yang paling dikehendaki adalah tentang peperangan. Orang Gibeon 
menipu orang Israel sehingga membuat mereka berfikir bahawa mereka datang dari 
negara jauh dan bukan dari Kanaan. Media yang cekap mungkin boleh membantu Yosua 
pada waktu dia ditipu untuk membuat perjanjian dengan orang Gibeon (Yosua 9).

Bermula dengan pelari yang membawa berita, lalu pengumum berita di pekan, kuda 
ekspres, surat khabar harian yang bercetak, televisyen, radio dan kini internet—satu hal 
tidak berubah: orang inginkan dan perlukan berita serta maklumat. Jenis media yang 
sedia ada, dan ia boleh didapati di mana-mana (atau mudah diperolehi) telah semakin 
meningkat. Dalam prosesnya, media telah menjadi lebih berkuasa. Ia mampu mendirikan 
dan meruntuhkan pemerintahan, syarikat dan individu. Facebook dan Twitter (platform 
media sosial yang paling digemari hari ini) telah menyediakan cara yang mesra pengguna 
dan cekap untuk menyebarkan berita dan maklumat. Media merupakan tiang utama 
dalam masyarakat sehingga orang berusaha dengan sedaya upaya untuk mengawalnya.

Dalam keadaan hari ini, banyak organisasi media dijalankan dengan tujuan mendapat 
keuntungan. Hal ini menambahkan cabaran untuk mempunyai media yang dapat 
membina masyarakat. Sama seperti wang dan banyak benda lain, media boleh digunakan 
untuk membangun atau menindas. Media memang berkuasa. Media di Malaysia 
berkembang pesat. Dalam era sebelum 1983, satu-satunya sumber berita harian dan 
maklumat adalah televisyen dan radio yang dikendalikan oleh kerajaan (kecuali siaran 
radio yang dipanggil Rediffusion) dan surat khabar yang dimiliki oleh syarikat. Sejak itu, 
lesen-lesen baru telah diberi kepada pemilik siaran televisyen dan radio, tetapi banyak 
atau mungkin semuanya ada kaitan dengan pemerintah pada masa itu. Walaupun hal ini 
tidak semestinya kurang baik, ia menimbulkan konflikkepentingan dalam penyampaian 
berita. Dengan kewujudan internet, dan keinginan yang semakin meningkat terhadap 
berita dan sumber maklumat yang bebas, maka berita dalam internet menjadi kesukaan 
ramai dan menarik pembaca dari semua lingkungan umur dan lapisan masyarakat.

Sebagaimana nubuat di dalam Daniel 12:4, banyak orang akan cuba memahami hal 
yang sedang berlaku, tetapi usaha mereka sia-sia saja.  Memang benar bahawa media 
adalah tiang yang penting untuk mentransformasi negara ini.

Sreedhar Subramaniam
CEO bagi Good Times (majalah Online)  

Media

��

Nasihatilah orang yang kaya dengan harta dunia, supaya jangan 
sombong dan jangan bergantung kepada barang-barang yang 
tidak tetap, seperti kekayaan. Berharaplah kepada Allah yang 
mengurniai kita segala sesuatu dengan berlimpah-limpah untuk 
dinikmati. Nasihatilah mereka supaya berbuat baik, supaya rajin 
berbuat kebajikan, murah hati, dan suka memberi. (1 Timotius 
6:17-18 ABB)

Pada 9 Disember 2010, majalah Forbes melaporkan 
bahawa gergasi rangkaian sosial, iaitu Pengasas Facebook 
dan Presidennya, Mark Zuckerberg mengumumkan 
rancangannya untuk memberikan sebahagian besar 
kekayaannya kepada kebajikan. “Orang menunggu sampai 
penghujung kerjaya mereka untuk memberikan sumbangan. 
Tetapi mengapa tunggu apabila terdapat banyak hal yang 
perlu dilakukan? Dengan generasi orang muda yang 
telah berkembang maju kerana kejayaan syarikat mereka, 
ada peluang besar bagi ramai di kalangan kita untuk 
memberikan sumbangan lebih awal dalam kehidupan kita 
dan melihat kesan usaha dermawan,” katanya dalam satu 
kenyataan. Tuhan memberi kita kuasa untuk memperoleh 
kekayaan (Ul 8:18). Dan kekayaan ini tidak bermaksud 
untuk disorok atau dipakai bagi kepentingan diri sendiri 
sahaja melainkan digunakan untuk melayani orang lain 
dan bagi tujuan Tuhan. Dengan melakukan perkara ini 
kita menjadi saluran berkat ilahi daripada Tuhan untuk 
orang lain dan menerima berkat yang kekal daripada 
Tuhan.

Pengawasan

Pelayanan Pemimpin: Berhasil & berjaya

Bahan Doa:
Orang Kristian mendapat pengertian yang betul terhadap kekayaan
Orang Kristian menggunakan kekayaan mereka dengan cara yang betul
Orang Kristian akan menggunakan kekayaan mereka untuk meluaskan matlamat 
Tuhan dan Kerajaan-Nya
Orang Kristian juga akan membekalkan pembangunan sosial, pendidikan dan 
ekonomi kepada orang yang terpinggir dan ada keperluan.

•
•
•

•

Media

Hari  29 :  4  september 

Media

Firman Tuhan: Dari syurga Allah menunjukkan kemurkaan-Nya 
terhadap segala dosa dan kejahatan manusia, kerana kejahatan 
menghalangi manusia untuk mengetahui ajaran benar tentang 
Allah. (Roma 1:18 ABB)

Tetapi bagaimanakah mereka dapat berseru kepada Tuhan jika 
mereka belum percaya kepada-Nya? Bagaimanakah mereka dapat 
percaya kepada-Nya jika mereka belum mendengar perkhabaran 
tentang Dia? Bagaimanakah mereka dapat mendengar 
perkhabaran itu, jika tidak ada yang mengisytiharkannya?  
(Roma 10:14 ABB)

Media adalah alat untuk mengkomunikasikan serta 
menyebarkan maklumat. Ini termasuklah surat khabar, 
televisyen, radio dan internet untuk pelbagai tujuan 
seperti mengiklan, memasarkan, perhubungan awam, 
komunikasi politik, hiburan, berita dan pengumuman. 
Walaupun beberapa peraturan diperlukan untuk 
melindungi minda orang muda daripada didedahkan 
kepada bahan-bahan yang tidak sihat dan merosakkan, 
tindakan menyekat media yang menyembunyikan fakta 
dan maklumat disalahguna untuk tujuan mengawal dan 
menindas. Kerajaan mengawal media utama tetapi dengan 
pertumbuhan pesat internet, kini rakyat dapat melihat 
pandangan yang lain.

Kebebasan Maklumat

Sifat pemimpin: Bijak

Bahan Doa:
Kebebasan media terus ada
Media aliran utama dibenarkan untuk berkomunikasi tanpa rasa takut atau pilih 
kasih
Semua pihak boleh berkomunikasi melalui media aliran utama

•
•

•

Firman Tuhan : Oleh itu, kamu tidak boleh berdusta lagi! Kamu 
harus mengatakan yang benar kepada saudara-saudara seiman, 
kerana kita semua anggota tubuh Kristus. (Efesus 4:25 ABB)

Kamu akan mengenal Allah. Oleh itu kamu akan dibebaskan.” 

(Yohanes 8:32 ABB)

Media adalah alat yang berkuasa. Ia boleh memperkasa atau 
memusnahkan. Kawalan yang terlalu ketat menghalang 
kita daripada mengetahui kebenaran, sementara ketiadaan 
kawalan boleh menimbulkan huru-hara. Orang ramai 
mengharapkan media untuk memberitahukan kebenaran. 
Sedihnya, media telah dirampas oleh parti-parti dengan 
minat politik untuk mempromosikan propaganda dan 
menyebarkan dusta untuk meruntuhkan satu sama lain.  
Berita bersifat fitnah sangat berleluasa dan cerita-cerita 
sensasi sehingga tiada lagi yang tahu kebenaran yang sejati. 
Sering kali berita ini bermain dalam sentimen orang awam 
sehingga mengakibatkan persengketaan dan perpecahan. 
Bahkan masyarakat Kristian pun tidak terkecuali.

Kebenaran  

Sifat Pemimpin: Rendah Hati

Bahan Doa:
Orang awam berwaspada dan arif menilai semua maklumat yang disampaikan oleh 
media
Media dan wartawan melaporkan berita mengikut etika, secara profesional dan 
jujur
Kaki tangan kerajaan dan swasta mengamalkan kejujuran dan kebertanggungja-
wapan dengan standard yang paling tinggi, supaya tiada ruang untuk dakwaan dan 
tuduhan yang tidak berasas.

•

•

•

Media

Hari  31 :  6  september  

Media

Firman Tuhan: Suruhlah umat itu membina sebuah khemah suci 
untuk-Kusupaya Aku dapat tinggal bersama-sama mereka. Khe-
mah itu dan semua peralatannya harus dibuat menurut pelan yang 
akan Aku tunjukkan kepadamu.”(Keluaran 25:8-9 ABB)

Pujilah nama-Nya dengan tarian; pujilah Dia dengan memainkan 
kecapi dan tamburin. (Mazmur 149:3 ABB)    

Seni adalah satu lagi komunikasi yang menggunakan 
berbagai-bagai penyataan kreatif seperti muzik, sastera, 
filem, panggung, fotografi, ukiran dan lukisan. Seni 
digunakan oleh individu, budaya dan agama untuk 
mengungkapkan serta mengkomunikasikan inti 
kepercayaan dan nilai-nilai mereka. Seni berkuasa 
kerana ia menyentuh deria, menggerakkan emosi dan 
menggoncangkan imaginasi. Di dalam Alkitab, Tuhan 
sendiri menyatakan kesenian-Nya dalam corak dan 
pembinaan Khemah Tuhan. Dia menggambarkan 
kebenaran untuk dipelajari dan diingat oleh Israel 
melalui seni. Dalam ibadah, Israel menggunakan muzik 
dan tarian untuk menyatakan pengabdian mereka kepada 
Tuhan. Sejarah juga mengajar bagaimana bidang seni 
pada mulanya dimiliki oleh Gereja. Seni boleh menjadi 
alat yang berkuasa untuk mengkomunikasikan Berita Baik 
dan melaksanakan Amanat Agung. Seni adalah bahasa 
yang difahami dan diresponi oleh semua budaya.

Berkomunikasi Melalui Seni 

 Sifat Pemimpin: Berani

Bahan Doa:
Gereja menonjol dalam Seni sekali lagi
Lebih kuat sokongan dari Gereja untuk Seni 
Seni digunakan untuk mengkomunikasikan nilai-nilai Kristian dan Berita Baik

•
•
•

Firman Tuhan: Firman itu sudah menjadi manusia dan  
tinggal antara kita. Kita nampak kemuliaan-Nya, kemuliaan yang 
diterima-Nya sebagai anak tunggal Bapa. Melalui Dia, kasih Allah 
dan Allah sendiri ditunjukkan kepada kita. (Yohanes 1:14 ABB)

Sebaliknya, Dia rela melepaskan segala-galanya,  lalu menjadi 
seperti seorang hamba.  Dia datang sebagai manusia, dan hidup 

seperti manusia. (Filipi 2:7 ABB)

Budaya dan seni sangat berkait rapat. Kebanyakan budaya 
diungkapkan melalui Seni. Masing-masing mempunyai 
muzik tersendiri, pakaian, seni bina, bahasa, dsb. Budaya 
sering mentakrifkan identiti masyarakat tertentu. 
Identifikasi merupakan alat yang sangat penting untuk 
masuk ke dalam masyarakat. Seni budaya boleh digunakan 
untuk kegunaan agama dan mengkomunikasikan Berita 
Baik. Inilah maksudnya dengan menjelmakan Berita 
Baik—menyampaikan Berita Baik melalui budaya satu 
komuniti tertentu. Seni budaya boleh menjadi cara yang 
berkesan untuk menjadikan berita baik difahami dalam 
masyarakat tertentu.

Seni Budaya     

Sifat Pemimpin: Jujur

Bahan Doa:
Gereja menjelajahi seni budaya
Gereja mengembangkan dan melabur dalam seni budaya
Gereja menggunakan seni budaya untuk berhubung dengan masyarakat
Gereja menggunakan seni budaya sebagai penghubung dalam komunikasi dan 
pengaruh.

•
•
•
•

Media

Dalam cerita penciptaan di dalam kitab Kejadian, segera selepas Allah 
menciptakan manusia menurut gambar diri-nya, Dia membentuk keluarga: 
Itulah sebabnya seorang lelaki meninggalkan ibu bapanya dan bersatu dengan 

isterinya, lalu mereka menjadi satu (Kejadian 2.24 ABB). Sejak itu, jelas kelihatan dalam 
sejarah bahawa keluarga telah memainkan peranan penting dalam setiap suku di seluruh 
dunia dan sering kali dengan bantuan masyarakat, yang memainkan peranan utama 
untuk mempersiapkan generasi seterusnya untuk melanjutkan proses pelanjutan generasi. 
Keluarga telah melakukan hal ini dengan mengajarkan kemahiran dan juga kebiasaan, 
nilai-nilai, sikap dan kelakuan yang baik kepada generasi baru. Oleh itu, keluarga adalah 
pengaruh yang terbesar dalam kehidupan seseorang, sekurang-kurangnya sehingga dia 
mencapai umur dewasa.

Bagaimanapun, dalam beberapa dekad yang lalu, pengaruh keluarga telah merosot 
dengan cepat. Serangan hebat daripada falsafah kemanusiaan telah membentuk semula 
cara berfikir seorang individu daripada berpusatkan keluarga – dan masyarakat – kepada 
pandangan yang lebih mementingkan diri sendiri dan pendirian ‘Aku yang pertama’. 
Lagipun, dengan kadar peningkatan jumlah keluarga kecil, interaksi di antara ibu bapa 
dan anak semakin kurang; masa dan peluang untuk mengajar dan melatih fikiran orang 
muda jarang sekali berlaku. Kekurangan ini menyebabkan semakin ramai orang muda 
mencari rasa aman dan rasa milik di kalangan kawan-kawan sebaya. Bimbingan dan 
petunjuk daripada orang dewasa yang bertanggungjawab sangat sedikit, sehingga kaum 
muda terdedah kepada banyak pengaruh buruk: penyalahgunaan dadah dan alkohol, 
kegiatan seks yang tidak bertanggungjawab, berjudi, jenayah kecil dan segala jenis 
ketagihan. Apabila pengaruh keluarga semakin kurang, berbagai-bagai gejala sosial akan 
meningkat dan menggoncangkan kestabilan struktur sosial. Perkara inilah yang kita lihat 
dalam abad ke-21. Cara untuk menghentikan kemerosotan dalam struktur sosial dan 
kecenderungan tersebut adalah kembali kepada asas: kita perlu menguatkan keluarga.

Pada hari ini ada keperluan yang terdesak untuk kemunculan semula keluarga-
keluarga yang teguh. Tanggungjawab ini terletak pada Gereja dan orang yang percaya 
kepada Kristus untuk menjadi pemimpin. Dengan kesedaran terhadap amaran daripada 
Tuhan dan ‘diterangi’ oleh Firman Tuhan, keluarga Kristian mesti menjadi garam dan 
terang kepada masyarakat di tempat tinggal mereka. Adakah keluarga Kristian bersedia 
untuk menjadi pemimpin?

Bro Wrutheran Sinnadurai
Guru yang bersara & Penulis

Keluarga

��

Firman Tuhan: “Roh Tuhan ada pada-Ku. Dia telah melantik Aku 
supaya mengkhabarkan Berita Baik kepada orang miskin. Dia 
mengutus Aku supaya mengumumkan pembebasan kepada orang 
tawanan, kesembuhan bagi orang buta;  dan kemerdekaan bagi 
orang yang tertindas, serta mengisytiharkan masanya  Tuhan 
menyelamatkan umat-Nya.” (Lukas 4:18-19 ABB)

Sebahagian besar kehidupan kita dibentuk oleh media. 
Media dapat mempengaruhi masyarakat dan membentuk 
negara. Kerajaan memahami kuasa media yang dapat 
mempengaruhi. Siapa sahaja yang mengawal media akan 
mengawal pemikiran dan kehidupan rakyat. Melalui 
media, kita boleh menjadi pengaruh yang positif untuk 
Tuhan. Pada masa ini, penglibatan Kristian dalam media 
kurang. Hal ini bukan disebabkan oleh kekurangan bakat. 
Tanggapan yang salah dan biaya tinggi yang terlibat 
merupakan sebahagian penyebab utama bagi kekurangan 
ini. Jika kita ingin mempengaruhi dan mengilhamkan 
perubahan dalam negara, kita mesti menjelajahi dan 
menembusi lingkungan pengaruh media. Kita perlu 
mempunyai pengeluar, penerbit dan artis sendiri.

Kristian & Media 

Sifat Pemimpin: Setia

Bahan Doa:
Orang Kristian mengenal kuasa media
Orang Kristian menembusi dan melayani melalui bidang pengaruh ini
Pembiayaan dan pengembangan untuk pengeluar, penerbit dan artis Kristian
Filem dan program Kristian.

•
•
•
•

Aku sudah memilih dia supaya memerintah anak-anak dan keturu-
nannya untuk taat kepada-Ku dan melakukan hal yang benar dan 
adil. Jika mereka berbuat demikian, Aku akan memenuhi segala 
janji-Ku kepada Abraham. (Kejadian 18:19 ABB)

Doa keluarga merupakan salah satu amalan yang sangat 
penting dalam keluarga Kristian. Itulah tempat untuk 
memupuk iman di dalam hati dan fikiran anak-anak kita 
selain menjadi penjelajahan rohani untuk seluruh keluarga. 
Ia memberikan ruangan dan suasana untuk memelihara 
kasih terhadap Tuhan dan Firman-Nya, dan memberikan 
peluang untuk keluarga menyembah Tuhan, berbincang 
tentang hal-hal rohani, dan berdoa bersama-sama. Semua 
anggota keluarga boleh terlibat dan bertumbuh bersama 
secara rohani dengan ibu bapa yang menentukan rentak 
dan menjadi contoh yang baik. Sedihnya, doa keluarga 
mungkin merupakan amalan keluarga yang paling 
diabaikan. Pada umumnya, gereja-gereja telah gagal 
mengajar, menitikberat, dan mendorong disiplin rohani 
ini. Selanjutnya, bagi ramai orang yang sedar akan 
kepentingannya, ia tidak menjadi keutamaan dalam rutin 
harian mereka yang sibuk. Dengan pengaruh duniawi 
yang begitu banyak, akibat mengabaikan doa keluarga 
hanya disedari apabila keadaan sudah terlambat.

Doa Keluarga

Sifat Pemimpin: Tidak bercela

Itulah sebabnya seorang lelaki meninggalkan ibu bapanya dan ber-
satu dengan isterinya, lalu mereka menjadi satu. (Kejadian 2:24)

Oleh itu mereka yang telah disatukan oleh Allah, tidak boleh  

dipisahkan oleh manusia!” (Markus 10:9 ABB)

Perkahwinan adalah dalam perancangan Allah sejak 
penciptaan. Oleh itu, perkahwinan yang teguh sangat 
perlu untuk menepati rancangan Tuhan bagi manusia. 
Perkahwinan yang teguh memastikan keluarga yang 
kukuh dan seterusnya menyumbang kepada pembangunan 
masyarakat yang kuat dan stabil. Apabila perkahwinan 
teguh, semua anggota keluarga sangat diberkati – ada 
kebahagiaan, kasih, penerimaan, perhubungan dan 
persekitaran yang sesuai untuk individu bertumbuh dan 
berkembang dengan utuh. Oleh itu, masa dan usaha 
yang dilaburkan untuk meneguhkan perkahwinan jauh 
lebih menguntungkan dan memuaskan daripada apa 
pun pelaburan yang lain. Pada waktu kadar kehancuran 
perkahwinan semakin meningkat dan keluarga tidak lagi 
berfungsi dengan sewajarnya, keluarga Kristian boleh 
menjadi kesaksian kepada dunia yang sedang menonton. 
Dengan bimbingan daripada prinsip Tuhan yang dijelaskan 
dalam Firman-Nya, perkahwinan dan keluarga Kristian 
harus teguh dan menjadi contoh yang baik.

Perkahwinan Teguh

Sifat Pemimpin: Tenang

Bahan Doa:
Institusi perkahwinan dipelihara dan dibela
Setiap perkahwinan dipelihara dan dilindungi
Hubungan perkahwinan lebih mendalam dan dikuatkan
Pasangan suami isteri Kristian menjadi contoh perkahwinan yang saling mengasihi 
dan stabil

•
•
•
•

Keluarga Keluarga

Bahan Doa:
Setiap keluarga dimenangkan untuk Kristus
Doa keluarga diteguhkan di setiap rumah tangga
Doa keluarga dijadikan keutamaan di setiap keluarga
Ketua rumah tangga menjadi pemimpin dalam doa keluarga dan menyumbang 
kepada perkembangan rohani keluarga.

•
•
•
•

Hai bapa-bapa, janganlah perlakukan anak-anak kamu sedemikian 
rupa sehingga mereka menjadi marah. Sebaliknya, didiklah mereka 
dengan ajaran dan nasihat Tuhan. (Efesus 6:4 ABB)

Menjadi ibu bapa pada hari ini menjadi tugas yang semakin 
sukar. Anak-anak cenderung diabaikan kerana bilangan 
anggota keluarga semakin berkurangan, sokongan semakin 
sedikit daripada keluarga besar dan bilangan keluarga yang 
kedua-dua ibu bapa bekerja semakin meningkat. Hanya 
sedikit masa dan peluang diberi kepada anak-anak untuk 
bergaul secara bermakna dengan ibu bapa atau orang 
dewasa lain dalam keluarga. Akibatnya, sedikit sekali 
ajaran, disiplin dan bimbingan diberi kepada anak-anak. 
Ibu bapa perlu membuat keutamaan dalam aktiviti mereka, 
mengatur masa dengan bijak dan mengurus kewangan 
dengan cermat supaya anak-anak mereka mendapat 
perhatian dan peluang yang cukup untuk bergaul dan 
belajar daripada mereka. Alat permainan dan alat-alat 
elektronik yang mahal bukan pengganti yang sesuai 
bagi tugas ibu bapa yang berkesan. Ibu bapa juga perlu 
belajar untuk membesarkan anak-anak mereka dengan 
berkesan—dengan membaca bahan-bahan tentang tajuk 
ini, menghadiri seminar dan ceramah, membincangkan 
isu ini dengan ibu bapa yang lain, dsb.

Menjadi Ibu Bapa Yang Sihat 

Sifat Pemimpin: Mengampuni

Jika seseorang tidak memelihara sanak saudaranya, apa lagi ang-
gota keluarganya sendiri, dia menyangkal Kristus. Dia lebih jahat 

daripada orang yang tidak beriman. (1 Timotius 5:8 ABB)

Dalam satu generasi sahaja, komposisi dan dinamik 
keluarga telah berubah besar. Sumbangan daripada 
anggota keluarga besar jarang berlaku sekarang. Oleh 
sebab tumpuan pada keluarga kecil, pengalaman dan 
peluang belajar untuk anak-anak telah hilang. Pada masa 
lalu, datuk nenek merupakan sumber penting pengalaman 
yang dapat dipelajari oleh kaum muda. Mereka dipercayai, 
berpengalaman dan bijak dan pelengkap yang berkesan 
dalam tugas sebagai ibu bapa. Sedihnya, fungsi mereka 
semakin diketepikan. Ada keperluan untuk merasai semula 
sumbangan orang tua kepada generasi muda dengan 
menerima sumbangan daripada keluarga besar. Fikirkan 
dengan baik-baik kemungkinan  orang tua tinggal di 
dalam rumah keluarga daripada dibiarkan menjadi tua 
sendirian atau di rumah-rumah khas. Kemungkinan besar 
ini boleh menjadi hubungan yang menguntungkan bagi 
kedua-dua pihak.

Keluarga Bersatu

Sifat Pemimpin: Murah Hati

Bahan Doa:
Orang Kristian menjaga dan mencukupi keperluan ibu bapa mereka yang sudah tua
Orang Kristian menyelesaikan atau menangani sebarang perselisihan di antara 
mereka dan ibu bapa yang sudah tua
Orang Kristian mendorong hubungan rapat di antara datuk nenek dan cucu
Orang Kristian mengajar anak-anak mereka untuk menghormati datuk nenek 
mereka yang sudah tua

•
•

•
•

Keluarga Keluarga

Bahan Doa:
Ibu bapa menempatkan keluarga mereka sebagai keutamaan yang penting
Ibu bapa memikul tanggungjawab untuk menjalankan tugas ibu bapa bagi anak-anak 
mereka
Ibu bapa melengkapkan diri dengan pendekatan sesuai dengan ajaran Alkitab dan 
juga kemahiran terkini
Ibu bapa menjadi contoh yang baik dan bukan memberikan ceramah semata-mata

•
•

•

•

Allah yang tinggal di tempat kediaman-Nya yang suci, memelihara 
anak yatim dan melindungi balu. (Mazmur 68:6 ABB)   

Meskipun ibu dan bapa ada, menjalankan tanggungjawab 
ibu bapa merupakan tugas yang menggentarkan. Oleh itu, 
jika seorang sahaja yang memikul tugas ini, ia menjadi lebih 
menggerunkan. Dengan menjugel kerjaya, tanggungjawab 
di rumah dan sebagai ibu bapa, ini bukan hanya 
memenatkan badan tetapi juga meletihkan secara mental 
dan emosi. Ibu/bapa tunggal yang semakin meningkat 
jumlahnya memerlukan sokongan daripada orang lain—
keluarga dan bujang. Biasanya saudara kandung dan 
sanak saudara dapat membantu, tetapi dengan bilangan 
anggota keluarga yang semakin kurang, bantuan seperti 
ini mungkin sukar didapati. Gereja boleh memainkan 
peranan penting untuk meringankan  tekanan emosi dan 
jasmani yang harus ditanggung oleh ibu/bapa tunggal. 
Keluarga dan orang bujang di gereja harus merelakan diri 
untuk menolong. Lagipun, gereja sepatutnya merupakan 
keluarga besar.

Ibu/Bapa Tunggal

Sifat Pemimpin: Boleh diajar

Janganlah khuatir akan apa pun. Dalam segala hal, berdoalah dan 
mintalah kepada Allah apa yang kamu perlukan. Apabila berdoa 
kepada Allah, hendaklah kamu selalu mengucap syukur.  

(Filipi 4:6 ABB)

Apabila kita menghampiri penghujung 40-Hari Puasa dan 
Doa, kita mulai mempersembahkan kesyukuran kepada 
Tuhan. Kesyukuran mengungkapkan kesyukuran kita 
atas semua yang telah dilakukan-Nya, suatu pengakuan 
bahawa segala perkara berasal daripada-Nya dan keyakinan 
bahawa Dia akan melakukan apa yang dijanjikan-Nya. 
Kesyukuran menyatakan sikap dan iman kita kepada 
Allah dan bahagian penting dalam doa. Apabila doa dan 
permohonan kita disertai oleh kesyukuran, ia menjadi 
seperti kemenyan yang harum kepada Allah.

Bersyukurlah

Kelemahan Pemimpin: Kurang pengertian

Bahan Doa:
Bersyukur kepada Tuhan atas penyertaan Roh dan 
rahmat-Nya yang telah menolong kita selama 37 
hari yang lalu
Bersyukur kepada Tuhan atas ramai orang yang 
telah mengorbankan makanan dan masa mereka 
untuk menjadi pengantara dalam doa
Bersyukur kepada Tuhan atas janji-janji-Nya yang 
teguh dan tidak pernah mengecewakan
Bersyukur kepada Tuhan atas semua yang akan 
dilakukan-Nya sebagai jawapan doa kita

•

•

•

•

Keluarga

Bahan Doa:
Orang Kristian mengasihi dan membantu ibu/bapa tunggal
Orang Kristian menolong ibu/bapa tunggal dan anak-anak mereka yang tidak men-
dapat bantuan daripada keluarga besar
Rahmat dan kekuatan Tuhan untuk semua ibu/bapa tunggal yang menghadapi 
cabaran pekerjaan dan membesarkan anak-anak pada masa yang sama
Perlindungan Allah atas anak-anak mereka semasa bekerja di luar rumah

•
•

•

•

J a d i l a h  a g e n  P e r u b a h a n

Oleh itu, dengarkanlah doaku dan doa hamba-hamba-Mu yang 
lain, yang hendak menghormati Engkau. Berikanlah pertolon-
gan-Mu supaya pada hari ini hamba-Mu berjaya mendapat belas 
kasihan daripada raja.”  Pada masa itu, aku pengurus minuman 
raja. (Nehemia 1:11 ABB)

Nehemia seorang contoh yang baik bagi agen perubahan 
yang berjaya. Dia mengumpulkan orang dan mengger-
akkan mereka untuk membina semula tembok kota Yeru-
salem yang runtuh. Ketika tembok dibina semula, dia 
juga membantu umat untuk kembali beriman, menjadi 
yakin dan bermaruah. Seluruh kota diubah. Bagaimana 
dia melakukannya? Selain menjadi orang yang berdoa, dia 
berusaha menjadikan kehidupannya sendiri sebagai jawa-
pan kepada doanya. Dia bukan sekadar berdoa agar Tuhan 
campur tangan, dia memohon kepada Tuhan untuk me-
makai kehidupannya untuk memenuhi keperluan tersebut. 
Doa kita mesti menjadi tindakan jika kita ingin peruba-
han menjadi kenyataan. Tuhan tidak mencari orang lain 
untuk melakukan perubahan itu. Dia melihat pada apa 
yang kita rela serahkan untuk membawa perbezaan dan 
Dia akan melakukan yang lain.

Bangkit & Bina

 Kelemahan Pemimpin: Kelemahan

Saudara-saudaraku! Dengan sepenuh hati aku berharap supaya 
bangsaku diselamatkan! Dengan tekun aku berdoa kepada Allah 
bagi mereka. (Roma 10:1 ABB)

Kerana saudara-saudaraku, orang yang sebangsa denganku. Bagi 
kepentingan mereka, aku rela dikutuk oleh Allah dan dipisahkan 

daripada Kristus. (Roma 9:3 ABB)

Banyak telah dikatakan tentang Malaysia. Sedihnya, 
terdapat lebih banyak berita negatif daripada yang positif. 
Kadang-kala negara ini kelihatan seperti tiada harapan 
lagi. Hal ini memberikan tanggapan yang salah kepada 
orang awam, terutamanya kaum muda. Ramai telah 
memilih untuk meninggalkan negara dan berhijrah ke 
luar negara. Tetapi adakah fakta-fakta itu benar? Adakah 
kita melihat kemiskinan secara meluas? Adakah kita 
melihat pergaduhan di kalangan rakyat? Adakah kita 
melihat peperangan? Walaupun kita tidak menafikan 
bahawa ada masalah di dalam negara, namun negara ini 
tidak seburuk yang disangka. Sebenarnya, ia masih tempat 
yang penuh dengan banyak kebaikan. Kita mempunyai 
infrastruktur yang sangat baik, pendidikan dan penjagaan 
kesihatan yang baik, serta biaya hidup yang tidak mahal. 
Dengan jutaan pekerja asing di negara ini, pasti perkara 
ini menunjukkan bahawa sesiapa pun boleh hidup dengan 
selesa di sini. Marilah bersyukur kepada Tuhan dan kita 
tidak usah meratap. Tidak perlu berhijrah ke negara lain. 
Marilah menjadikan negara ini tempat tinggal kita yang 
tetap dan menjadikannya tempat yang lebih baik. 

Untuk Malaysia Yang Lebih Baik

Kelemahan Pemimpin: Perjuangan

Bahan Doa:
Orang Kristian akan mengakui kebaikan, potensi dan tujuan negara ini, dan bukan 
hanya melihat kelemahannya semata-mata
Orang Kristian akan mengusahakan kemajuan bagi negara ini
Orang Kristian akan membawa perubahan kepada negara ini.

•

•
•

Bahan Doa:
Orang Kristian melihat diri mereka sendiri sebagai jawapan doa mereka
Orang Kristian bergerak dari doa kepada tindakan
Restu Tuhan atas mereka apabila mereka keluar dengan iman
Orang lain akan bersama-sama mereka kerana pekerjaan memerlukan lebih dari-
pada satu orang

•
•
•
•

